
Халқаро баҳолашлар дастурларида муносиб натижа-
га эришиш ҳам ушбу узоқ муддатли сиёсатнинг муҳим 
мезонларидан бири. Президентимизнинг 2019 йил 29 
апрелдаги фармони билан тасдиқланган Халқ таълими 
тизимини 2030 йилгача ривожлантириш концепциясида 
Ўзбекистоннинг PISA (The Programme for International 
Student Assessment) — Халқаро миқёсда ўқувчилар-
ни баҳолаш дастури рейтингида дунёнинг илғор 30 та 

мамлакати қаторига кириши мақсад қилиб белгиланган. 
Шу нуқтаи назардан, PISA 2025 натижалари нафақат хал-
қаро рейтингдаги ўринни, балки таълим тизимида қайси 
йўналишларда силжиш юз бераётгани ва қайси масала-
ларда ишларни кучайтириш зарурлигини кўрсатадиган 
муҳим таҳлилий мезондир.

НУРОНИЙЛАР  КªМАГИ  БИЛАН 
5000 га яқин оила камбағаллик реестридан чиқарилди 

Президентимизнинг 2016 йил 28 декабрдаги “Ўз-
бекистон фахрийларни ижтимоий қўллаб-қувватлаш 
“Нуроний” жамғармаси фаолиятини янада такомил-
лаштириш чора-тадбирлари тўғрисида”ги фармонига 
асосан мамлакатимизда кекса авлод вакилларига эъти-
бор ва ғамхўрлик мутлақо янги босқичга кўтарилди.

Фармон билан “Нуроний” жамғармаси фаолияти-
ни такомиллаштириш, қарияларни ижтимоий-сиёсий 
ҳаётга кенг жалб қилиш, эҳтиёжманд нуронийларга 
амалий ёрдам кўрсатиш, ёшлар тарбиясида уларнинг 
ҳаётий тажрибасидан фойдаланиш ҳамда ҳудудларда 
“Нуронийлар маскани” мажмуаларини ташкил этиш-
га қаратилган вазифалар белгиланди.

Маълумки, 3 сентябрь куни давлатимиз раҳ-
бари раислигида камбағалликни қисқартириш ва 
аҳоли даромадларини ошириш бўйича ишларни 
янги босқичга олиб чиқиш масалалари юзасидан 
видеоселектор йиғилиши ўтказилган эди. Унда 
ҳудудларда ишни ташкил этиш тартиби тубдан ўз-
гартирилиб, асосий ваколат ва ресурсларни туман 
даражасига тушириш белгиланганди.

Янги тизимга мувофиқ, ҳар бир вилоят ва ту-
манда ҳоким бошчилигида штаблар ташкил эти-
либ, бандлик идоралари ва иқтисодий комплекс 
ташкилотлари одамларни иш билан таъминлаш ва 
даромадини ошириш масалаларини жойнинг ўзи-
да ҳал қилиши лозим.

Бугунги йиғилишда ана шу вазифалар ижроси, 
штаблар фаолияти ва жойларда мавжуд имконият-
лардан фойдаланиш ҳолати танқидий кўриб чи-
қилди.

Қайд этилганидек, барча ҳудудларда штаблар 
иш бошлади. Уларнинг фаолиятини самарали 
ташкил этиш учун иқтисодий комплексдан ҳар 
бир вилоятга 2 нафардан, жами 28 нафар масъул 
раҳбар бириктирилди. Ислоҳотлар штаби, вазир-
ликлар, банклар ва маҳаллий ҳокимликлар янги 
тизим асосида ишни бошлаган.

Шу билан бирга, айрим раҳбарлар ҳали ҳам 
ишни кабинетдан туриб ташкил этаётгани, маҳал-
лага тушиб, ҳар бир оила ва ҳар бир корхонадаги 
ҳақиқий ҳолатни ўрганмаётгани кўрсатиб ўтилди. 
Давлатимиз раҳбари бундай ёндашув билан нати-
жага эришиб бўлмаслигини таъкидлади.

Ҳокимлар камбағаллик масаласига фақат иж-
тимоий реестр нуқтаи назаридан қарамаслиги за-
рурлиги қайд этилди. Ижтимоий реестр аҳолини 
қўллаб-қувватлаш воситаси, камбағалликни қис-
қартириш эса оилани барқарор даромад манбаига 
боғлаш, иш ўрни, инфратузилма ҳамда шароит 
яратиш билан боғлиқ комплекс вазифадир.

Йиғилишда ҳар бир туманда тайёр имконият-
ларни ишга солиш орқали бандликни ошириш 
мумкинлиги аниқ мисоллар асосида кўрсатиб 
ўтилди.

Жумладан, Қўшкўпир туманида 43 миллион 
еврога қурилган, 1 минг 300 та иш ўрнига мўл-
жалланган тўқимачилик корхонаси йил бошидан 
буён ишламай тургани танқид қилинди. Корхона 
фаолияти тикланса, банк томонидан кризис-мене-
жер жалб этилиб, у тўлиқ қувватга чиқарилиши 
мумкин.

Шу каби 124 та корхонанинг 6 триллион сўм-
лик активларига қўйилган чекловларни қайта кў-
риб чиқиш ва уларни банк бошқарувига бериш 
орқали 10 минг иш ўрнини тиклаш имконияти 
борлиги қайд этилди.

Оқолтин туманидаги “Оқолтин мега текс-
тиль” корхонаси мисолида ҳам банклар балан-
сига ўтган тайёр объектларни қисмларга бўлиб 
сотиш ўрнига уларни қайта ишга тушириш ор-
қали юзлаб одамларни банд қилиш мумкинлиги 
кўрсатилди.

Умуман, давлат банклари балансида 10 трил-
лион сўмлик 2,5 мингга яқин мол-мулк мавжуд. 
Уларни самарали ишга солиш орқали 40 мингта-
гача иш ўрни тикланиши мумкин.

Мутасаддиларга бир ҳафта муддатда қарздор-
лик ҳисобига банклар балансига ўтган корхона-
ларни тўлиқ хатловдан ўтказиш, йил якунига қа-
дар уларни яхлит ишлаб чиқариш сифатида сотиш 
ёки менежер тайинлаб, фаолиятини тиклаш чора-
ларини кўриш топширилди.

Қишлоқ жойларида эҳтиёжманд оила аъзосини 
ишга олган корхоналар учун 1 октябрдан ушбу хо-
дим бўйича ижтимоий солиқ ставкаси 2 фоиз бў-
лиши белгиланди.

Йиғилишда хусусий сектор имкониятларидан 
самарали фойдаланишга ҳам эътибор қаратил-
ди. Оқолтин туманида тадбиркор томонидан 880 
ўринли хусусий мактаб ташкил этилиб, эҳтиёж-
манд оилаларнинг 110 нафар фарзанди бепул ўқи-
тилаётгани ижобий мисол сифатида келтирилди.

Ушбу ташаббуснинг муҳим шарти шундаки, 
бепул таълим олаётган боланинг ота-онаси ишга 
жойлашиши, фарзандининг мунтазам дарсга қат-
нашини таъминлаши керак. Натижада ота-она 
ишли бўлади, фарзанд эса сифатли таълим олади.

Ҳазорасп туманидаги тикувчилик корхонасида 
400 та бўш иш ўрни борлиги, бироқ бола парвари-
ши билан боғлиқ шароит етарли эмаслиги сабабли 
кўплаб аёллар ишга чиқа олмаётгани қайд этил-
ди. Корхона раҳбари боғча ташкил этиш учун ер 
ажратилса, аёллар учун овқатланиш ва транспорт 
шароити яратишга тайёрлигини билдирган.

Шу муносабат билан тадбиркорлар боғча, мактаб 
ва техникум ташкил этиш бўйича тайёр лойиҳалар 
таклифи билан чиқиб, эҳтиёжманд оила фарзандла-
рини бепул ўқитмоқчи бўлса, давлат ер участкалари-
ни 1 миллион сўм бошланғич нарх билан аукционга 
чиқаришга тайёр экани таъкидланди.

Аҳоли бандлигини оширишда сервис соҳаси-
нинг имкониятлари ҳам муҳокама қилинди. Кўп 
қаватли уйларнинг биринчи қаватида сартарошхо-
на, гўзаллик салони, кичик дўкон, ателье, пойабзал 
ва маиший техника устахонаси каби одамларга қу-
лай хизмат турларини ташкил этиш мумкин. Бироқ 
амалда хонадонни нотурар жойга ўтказиш учун ор-
тиқча тартиблар ва рухсатлар талаб этилади.

Шу боис, кўп квартирали уйларнинг биринчи 
қаватидаги хонадонларни нотурар жой тоифасига 
ўтказмасдан, савдо ва сервис фаолиятига мослаш-
тиришга рухсат бериш таклиф этилди. Бунда ха-
бардор қилишнинг ўзи етарли бўлади.

Мутасаддиларга бир ой муддатда бундай хона-
донларда ташкил этилиши мумкин бўлган хизмат 
турлари рўйхати ва хавфсизлик талабларини иш-
лаб чиқиш топширилди.

Йиғилишда туман ва маҳалла даражасида 
ишни ташкил этиш бўйича қўшимча вазифалар 
ҳам белгилаб берилди. Аввало, ҳар бир ҳудудда 
тўлиқ ишлатилмаётган ёки бўш турган бино-ин-
шоотлар, шунингдек, ишлаб чиқариш ва хизмат 

кўрсатишни кенгайтириш мумкин бўлган ер май-
донларини аниқлаб, уларни янги лойиҳаларга боғ-
лаш зарурлиги таъкидланди.

Туман ва маҳаллаларнинг гавжум кўчаларида 
мастер-режалар асосида тадбиркорлик лойиҳала-
рини жойлаштириш, тарихий шаҳарлар ва туризм 
маҳаллаларида кўчаларни “эски шаҳар” услубида 
таъмирлаб, меҳмон уйлари, савдо ва сервис шо-
хобчаларини кўпайтириш вазифаси қўйилди.

Қишлоқ хўжалиги йўналишида эски боғлар 
ва қаровсиз ерларни янгилаш, ҳар бир гектардан 
олинадиган даромадни ошириш муҳимлиги қайд 
этилди. Бу орқали ердан самарали фойдаланиш, 
ҳосилдорликни кўпайтириш ва қишлоқ аҳолиси 
учун қўшимча манба яратиш мумкин.

Кўп қаватли уйлар атрофидаги бўш жойларни 
аниқлаб, ўзбошимчалик билан эгалланган ҳудуд-
ларни тартибга келтириш, умумий фойдаланиш-
даги болалар майдончалари, спорт ва фитнесс 
ҳудудлари, яшил майдонлар ташкил этиш ҳамда 
кўчаларни ёритиш бўйича топшириқлар берилди.

Аҳолини соғлом турмуш тарзига жалб этиш, 
маҳалла ва кўчаларда оммавий юриш, жисмоний 
машқлар, эрталабки ва кечки бадантарбия машғу-
лотларини йўлга қўйиш муҳимлиги қайд этилди.

Мактаб, техникум, олийгоҳ ва бошқа ташкилот 
биноларининг бўш хоналарида, асосий хоналар-
нинг дарсдан ташқари вақтларида ёшлар, аёллар 
ва ишсиз фуқароларни касб-ҳунар ҳамда тилларга 
ўқитиш муҳитини яратиш вазифаси белгиланди.

Ҳар бир маҳаллада жамоатчилик ишларига бе-
фарқ бўлмаган фаол фуқаролар ва оқсоқоллар бор-
лиги, уларни маҳалла атрофида жипслаштириш 
орқали одамларни эзгу ташаббусларга жалб этиш, 
боқимандалик ва бефарқликка барҳам бериш мум-
кинлиги таъкидланди.

Яқинда имзоланган Президент фармони асо-
сида маҳалла тизими билан ишлаш бўйича Бош 
вазир ўринбосари лавозими жорий этилди. Унга 
тайинланган масъул раҳбар олдига ҳокимлар, ту-
ман идоралари, “маҳалла еттилиги” ва банклар 
фаолиятини ягона тизимда мувофиқлаштириш, 
улар юритаётган электрон платформаларни бир-
лаштириш вазифаси қўйилди.

Бундан буён маҳаллага тегишли масалалар бў-
йича “еттилик”ни мувофиқлаштирувчи раҳбарлар 
томонидан алоҳида-алоҳида йиғилишлар ўткази-
лишига йўл қўйилмайди. Барча масалалар ҳафта-
да бир марта Бош вазир ўринбосари бошчилигида 
ҳамма раҳбарлар иштирокида муҳокама қилинади.

Мамлакатимиз етакчиси маҳаллада ишни тўғ-
ри ташкил этиш, давлат сиёсатини энг қуйи бўғин-
гача етказиш ва ҳар бир оилани барқарор даромад 
манбаига боғлаш барча даражадаги раҳбарлар 
учун энг муҳим вазифа эканини таъкидлади.

Йиғилишда жойлардаги ислоҳотлар штаби, 
ҳудудлар раҳбарлари, туман ва шаҳар ҳокимлари 
ҳамда мутасаддиларнинг ҳисоботлари эшитилди.

 ЎзА

Олий даражадаги Ўзбекистон — Сер-
бия саммити чоғида савдо, транспорт, 
қишлоқ хўжалиги, қайта тикланувчи 
энергетика, фармацевтика, туризм, мада-
ният, рақамлаштириш, меҳнат миграция-
си ва бошқа соҳаларда салмоқли ҳужжат-
лар тўплами имзоланди.

Расмий ва ишбилармон доиралар-
нинг 200 дан ортиқ вакили иштирок 
этган Ўзбекистон — Сербия бизнес 
форуми ташрифнинг муҳим қисмига 
айланди.

Ташриф доирасида Ўзбекистон раҳ-
барига Сербиянинг олий давлат муко-
фоти — Катта занжирли Сербия Респуб-
ликаси орденини топшириш маросими 
бўлиб ўтди. Шунингдек, Белграддаги 
кўчалардан бирига Тошкент номи бе-
рилди. Хорижий шарҳларда қайд этил-
ганидек, бу воқеалар томонларнинг икки 
мамлакат халқлари ўртасидаги дўстлик 
ва ўзаро англашув ришталарини янада 
мустаҳкамлашга қатъий содиқлигининг 
ёрқин рамзи бўлди.

Ўзбекистон Президентининг Сербия-
га ташрифи хорижий оммавий ахборот 
воситаларида кенг ёритилди ҳамда экс-
перт ва ишбилармон доиралар томонидан 
катта қизиқиш билан кутиб олинди.

Президент Шавкат Мирзиёев 9 сентябрь куни ҳудудларда аҳоли 
бандлиги ва даромадини ошириш борасида амалга оширилаётган ишлар 

юзасидан кенгайтирилган йиғилиш ўтказди.

А²ОЛИ БАНДЛИГИ ВА ДАРОМАДИНИ ОШИРИШ 
БªЙИЧА ИШЛАР ТАН¯ИДИЙ ТА²ЛИЛ ¯ИЛИНДИ

Учинчи Ренессанс бунёдкорлари

PISA ТАД£И£ОТИ 
нафақат халқаро рейтингни белгиловчи, балки келгуси 

ишларни таҳлил қилишда ҳам асосий мезондир
Янги Ўзбекистонда таълим инсон капиталини ривожлантириш, 

ёш авлоднинг замонавий билим ва кўникмаларини шакллантириш ҳамда 
Учинчи Ренессанс пойдеворини яратишнинг устувор йўналишларидан бири 

ҳисобланади. Янги таҳрирдаги Конституцияда ўқитувчи 
меҳнатининг жамият ва давлат тараққиётидаги ўрни алоҳида 

эътироф этилиб, педагоглар шаъни ҳамда қадр-қимматини ҳимоя қилиш, 
касбий ривожланиши учун шароит яратиш давлатнинг устувор вазифаси 

сифатида мустаҳкамланди. “Ўзбекистон — 2030” стратегиясида ҳам таълим 
тизимини янги босқичга олиб чиқиш кўзланган.

БЕЛГРАДГА ТАШРИФ ªЗБЕКИСТОННИНГ  
ЕВРОПА И¯ТИСОДИЙ МАКОНИ САРИ 

ТАШЛАНГАН ЯНА БИР МУ²ИМ ¯АДАМИ БªЛДИ
Хорижлик экспертлар Ўзбекистон Президентининг Сербияга  

илк расмий ташрифи якунлари ҳақида фикр билдирмоқда

Жорий йил 7-8 сентябрь кунлари Ўзбекистон Президенти  
Шавкат Мирзиёев Сербия Президенти Александр Вучичнинг таклифига 
биноан расмий ташриф билан ушбу мамлакатда бўлди. Музокаралар 
якунида давлат раҳбарлари Стратегик шериклик муносабатларини 
ўрнатиш тўғрисидаги қўшма декларацияни имзолаб, ўзаро 
ҳамкорликни сифат жиҳатидан янги босқичга олиб чиқди.

“Нуроний” жамғармаси дастлаб 
фахрийларни ижтимоий қўллаб-
қувватлаш масалалари билан 
шуғулланган. 2016 йилдан кексаларнинг 
жамият ҳаётидаги ўрни ва ролини 
тубдан оширишга қаратилган амалий 
ишлар бошланди.

тафаккур санъатидаги 
ЭЗГУ ЭВРИЛИШЛАР

ªЗБЕК  ШАХМАТИ –
Юксалиш палласи

2 НИГОҲ
2026 йил 10 сентябрь, 187-сон

Бошланиши 1-бетда

Сербия тарихан ва геосиёсий 
жиҳатдан мустақил, кўп 
векторли сиёсат юритиб, 
турли ҳамкорлар билан 
мувозанатни сақлаб 
келмоқда. Бу позиция янги 
Ўзбекистоннинг ташқи 
сиёсий фалсафасига жуда 
ҳамоҳангдир. Зеро, Хитой 
каби йирик давлатларнинг 
Болқон йўналишига катта 
эътибор қаратаётгани ҳам 
бежиз эмас.

Мазкур ташриф Ўзбекистон ва Сербия ўртасидаги ҳамкорликни янги амалий мазмун 
билан бойитиб, савдо, инвестиция ва бизнес алоқаларини янада фаоллаштирди.

www.yuz.uz yuz.uznews yuz.uz_news yuz.uz_newsyuz_official

Икки давлат ўртасидаги дипломатик му-
носабатлар 1995 йил 18 январдан бошланган. 
Кейинги йилларда олий даражадаги учрашув 
ва музокараларнинг жадаллашуви муноса-
батларни сифат жиҳатидан янги босқичга 
олиб чиқди.

2025 йил октябрда Сербия Президенти-
нинг Ўзбекистонга ташрифи ўзаро ишонч 
ва ҳурматга асосланган мулоқотни янада 
мустаҳкамлаб, иқтисодий шерикликнинг 
янги йўналишларини белгилаш, истиқболли 

— Ўзбекистон Президентининг Сербияга 
расмий ташрифи мамлакатлар ўртасидаги му-
носабатларни янада ривожлантиришда муҳим 
воқеа бўлди. Назаримда, Ўзбекистон — Сер-
бия алоқаларининг сифат жиҳатидан янги бос-
қичи анъанавий сиёсий мулоқотдан аниқ иқ-
тисодий ва сармоявий мазмунга эга стратегик 
шерикликка ўтаётганидадир.

Икки давлатнинг стратегик шериклик 
муносабатларини ўрнатиш қарори алоҳида 
аҳамият касб этади. Бу муҳим сиёсий ишора 
бўлиб, узоқ муддатли ҳамкорлик учун мус-
таҳкам замин яратади.

Эришилган келишувлар икки томонлама 
ҳамкорликнинг деярли барча асосий йўна-
лишлари — савдо, сармоя, саноат, транспорт 
ва логистика, қишлоқ хўжалиги, фармацевти-
ка, рақамли технологиялар, қайта тикланувчи 
энергетика, маданият, туризм ҳамда меҳнат 
миграциясини қамраб олгани ҳам муҳимдир.

Иқтисодий нуқтаи назардан, ушбу таш-
риф кенг истиқболларни очади. Сербия биз-
неси учун Ўзбекистон Марказий Осиёнинг 
жадал ривожланаётган бозори ва минтақа 
бозорларига чиқиш йўлидаги муҳим ҳамкор 
сифатида қизиқиш уйғотмоқда. 

Ўз навбатида, Сербия компаниялари са-
ноат, фармацевтика, қишлоқ хўжалиги, озиқ-
овқат ва енгил саноат, энергетика ва бошқа 

— Президент Шавкат Мирзиёевнинг 
Белградга расмий ташрифи Марказий Осиё-
нинг марказида жойлашган, денгизга тўғ-
ридан тўғри чиқиш имконига эга бўлмаган 
Ўзбекистон учун Европа бозорига йўналиш-
лардан бири ҳисобланади.

Фикримча, айнан Сербия йўналишига ҳам 
ушбу кенг кўламли стратегия мазмун-мо-
ҳиятидан келиб чиқиб назар ташлаш керак. 
Сўнгги йилларда Ўзбекистон Европа йўна-
лишини сезиларли даражада фаоллаштирди.  

2025 йил март ойида Президент Шавкат 
Мирзиёевнинг Францияга ташрифи ўзаро 
муносабатларни стратегик шериклик даража-
сига олиб чиқди. Апрель ойида Самарқанд-
да Европа Иттифоқи раҳбарияти ва минтақа 
мамлакатлари етакчилари иштирокида “Мар-
казий Осиё — Европа Иттифоқи” бирин-
чи саммити бўлиб ўтди ва унинг якунлари 

— Ўзбекистон Президенти Шавкат 
Мирзиёевнинг Сербияга расмий ташрифи 
икки давлат ўртасидаги сиёсий ва иқтисодий 
муносабатларни ривожлантиришда муҳим 
қадам бўлди.

Сербия билан алоқаларни мустаҳкамлаш 
Ўзбекистон раҳбариятининг ташқи иқтисо-
дий ҳамкорликни кенгайтириш, янги бозор-
ларга чиқиш ва инвестициявий шерикликни 
ривожлантиришга қаратилган сиёсатига мос 
келади. Зеро, савдо-иқтисодий ва инвести-
циявий алоқаларни кенгайтириш икки давлат 
учун янги имкониятлар яратади.

Жорий йил июль ойида Ўзбекистон ва 
Сербия марказий банклари ўртасида ҳам-
корлик тўғрисида меморандум имзоланга-
ни ҳам молиявий ва иқтисодий алоқаларни 
ривожлантиришда муҳим аҳамият касб 
этди.

Президент ташрифи доирасида ўзаро экс-
порт ҳажмини ошириш, саноат, технология, 
фармацевтика ва қишлоқ хўжалиги соҳала-
рида ҳамкорликни кучайтириш, икки мам-
лакат ўртасидаги инвестиция лойиҳаларини 
кўпайтириш масалаларига алоҳида эътибор 
қаратилди.

— Ўзбекистон Президенти Шавкат 
Мирзиёевнинг Сербияга расмий ташрифи 
Евроосиёнинг замонавий геосиёсий архитек-
турасида янги саҳифа очмоқда.

Экспертлар одатда бундай алоқаларни 
икки томонлама товар айирбошлаш ҳажми 
ёки имзоланган ҳукуматлараро келишувлар 
орқали баҳолайди. Бироқ биз Ўзбекистонни 
нафақат минтақавий, балки Евроосиё миқё-
сида ўз тараққиёт йўлини мустақил белги-
лаётган суверен давлат сифатида кўрамиз.

Бугунги глобаллашув даврида ҳар бир 
давлат ўз келажагини мустақил шаклланти-
ришга интилиши муҳим. Ўзбекистон айнан 
шу мантиқ асосида ҳаракат қилмоқда ва Мар-
казий Осиёдан Жанубий Европагача бўлган 
ҳудудда кўп даражали ҳамкорлик тармоғини 
барпо этмоқда.

Ўзбекистоннинг Сербия билан яқин ше-
риклик муносабатлари бир қарашда геог-
рафик узоқлик ва турли сиёсий-ижтимоий 
шароитлар туфайли мураккабдек кўриниши 
мумкин. Аммо геоиқтисодий таҳлил бутун-
лай бошқача манзарани кўрсатади.

Сербия учун Марказий Осиё бозори-
га чиқиш жадал ривожланаётган Евроосиё 

БЕЛГРАДГА ТАШРИФ ªЗБЕКИСТОННИНГ ЕВРОПА И¯ТИСОДИЙ МАКОНИ 
САРИ ТАШЛАНГАН ЯНА БИР МУ²ИМ ¯АДАМИ БªЛДИ

СИЁСИЙ ИШОНЧ ВА УМУМИЙ МАНФААТЛАРГА 
АСОСЛАНГАН СТРАТЕГИК ШЕРИКЛИК

Хорижлик экспертлар Ўзбекистон Президентининг Сербияга илк расмий ташрифи якунлари ҳақида фикр билдирмоқда

Юнус Эмре КАНАТ, 
Туркия Стратегик тадқиқотлар ва ривожланиш маркази бошқаруви раиси:

Александр ВОРОБЬЁВ, 
Россия Фанлар академияси Шарқшунослик институти илмий ходими, 
Жамоатчилик дипломатияси ва жаҳон сиёсатини таҳлил қилиш маркази 
директори:

бўйича муносабатлар стратегик шериклик 
даражасига кўтарилди.

Октябрь ойида Ўзбекистон Президенти 
Брюсселга ташриф буюриб, Европа Итти-
фоқи билан Кенгайтирилган шериклик ва 
ҳамкорлик тўғрисидаги битимни имзола-
ди. 2026 йил апрель ойида Чехия Бош ва-
зири Андрей Бабиш Ўзбекистонга ташриф 
буюрди.

Бундай ташрифлар ва ўрнатилган шерик-
лик муносабатлари Тошкентнинг Европа би-
лан алоқалари тобора тизимли ва амалий тус 
олаётганини кўрсатади.

Ўйлайманки, Белград нафақат мустақил 
шерик, балки Марказий Осиё ва Жануби-
шарқий Европа бозорларини боғловчи ҳалқа 
сифатида ҳам аҳамиятлидир. Саноат коопе-
рацияси, инвестициялар, транспорт, қиш-
лоқ хўжалиги, фармацевтика ва АT бўйича 

музокараларни сиёсий яқинлашувни иқти-
содий йўналиш билан тўлдиришга қаратил-
ган саъй-ҳаракатлар сифатида қабул қилиш 
мумкин.

Каспий денгизи, Озарбайжон, Грузия 
ва Туркия орқали ўтувчи Ўрта йўлак 

аста-секин Марказий Осиё ва Европа ўрта-
сидаги муҳим боғламани шакллантирмоқ-
да. Бу тизимда Болқон ярим ороли Тошкент 
иқтисодий географиясини кенгайтириш-
нинг навбатдаги йўналиши бўлиши мум-
кин. Шу боис, Сербия Ўзбекистон Ғарб 
транспорт-иқтисодий архитектурасининг 
яна бир бўғинидир.

Меҳнат мобиллиги ва таълим ҳам катта 
истиқболга эга. Ўзбекистон фуқароларини 
хорижда уюшган ҳолда ишга жойлаштириш 
бўйича аллақачон салмоқли тажриба тўпла-
ган. Сербия билан таълим, фан ва маданият 
соҳасидаги битим эса академик алоқаларни 
кенгайтириш учун замин яратади.

Мен ҳозирги босқични “Сиёсат илк қа-
дамни қўйиб бўлди, энди навбат иқтисодиёт-
га”, дея таърифлаган бўлардим. Энг муҳими, 
Ўзбекистон Европа Иттифоқи, хусусан, Тур-
кия ва Сербия билан бир-бирини тўлдирувчи 
алоқалар тармоғини босқичма-босқич барпо 
этмоқда.

Виктор КИМ, 
Тожикистон Миллий фанлар 
академияси Фалсафа, 
сиёсатшунослик ва ҳуқуқ 
институти илмий ходими:

марказида ўз ўрнини мустаҳкамлаш имко-
нини беради. Ўзбекистон учун эса Сербия 
Ғарбга олиб чиқувчи стратегик дарвоза, Ғар-
бий Болқон ва Жануби-шарқий Европадаги 
муҳим таянч нуқта ҳисобланади.

Сербия тарихан ва геосиёсий жиҳатдан 
мустақил, кўп векторли сиёсат юритиб, тур-
ли ҳамкорлар билан мувозанатни сақлаб 
келмоқда. Бу позиция янги Ўзбекистоннинг 
ташқи сиёсий фалсафасига жуда ҳамоҳанг-
дир. Зеро, Хитой каби йирик давлатларнинг 
Болқон йўналишига катта эътибор қаратаёт-
гани ҳам бежиз эмас.

Янги Ўзбекистоннинг ташқи сиёсати 
Евроосиёдаги логистика ва ишлаб чиқариш 
йўналишларини қайта шакллантиришга қа-
ратилган пухта ўйланган ва узоқ муддатли 
стратегия сифатида намоён бўлмоқда. Бу 
жуда муҳим жиҳат.

Транспорт-логистика тизимини ривож-
лантириш орқали Ўзбекистон савдо йўллари 
узлуксизлигини таъминлашга интилиб кел-
моқда. Шарқ-Ғарб йўналишида Хитойни 
Марказий Осиё орқали Каспий денгизи, Қора 
денгиз портлари ва ундан кейин Европа бо-
зорлари билан боғлайдиган транспорт йўна-
лишлари аллақачон шаклланган.

Ўзбекистон — Сербия ҳамкорлиги эса 
ушбу мантиққа табиий равишда мос кела-
ди. Мамлакат Европанинг ички ҳудудларига 
олиб кирувчи муҳим қуруқлик ва иқтисодий 
кўприк вазифасини бажариши мумкин.

Сербия орқали ўзбек бизнеси ва саноат 
корхоналари Европа бозорига янада қулай ки-
риш имкониятига эга бўлади. Бу эса мавжуд 
геосиёсий ва логистик тўсиқларни камайти-
риш, экспорт йўналишларини диверсифика-
циялаш учун қўшимча имконият яратади.

Шу маънода, Ўзбекистоннинг етакчи дав-
латлар билан транспорт-логистика соҳасида-
ги саъй-ҳаракатлари Сербия билан ҳамкор-
лик орқали янада кенгайиши мумкин.

Президент Шавкат Мирзиёевнинг Сер-
бияга ташрифи янги Ўзбекистоннинг узоқ 
муддатли ташқи сиёсий ва иқтисодий стра-
тегиясида муҳим қадам бўлиб, мамлакатнинг 
Европа билан савдо-иқтисодий ва транспорт 
алоқаларини мустаҳкамлашга хизмат қилади.

Ташриф доирасида икки давлат расмий-
лари ва ишбилармон доиралари иштирокида 
бизнес-форум ўтказилиши ўзбек компания-
лари учун Сербия бозорига кириш, янги ҳам-
корлар топиш ва қўшма лойиҳаларни йўлга 
қўйиш учун муҳим имкониятдир.

Умуман, мазкур ташриф Ўзбекистон ва 
Сербия ўртасидаги ҳамкорликни янги амалий 
мазмун билан бойитиб, савдо, инвестиция ва 
бизнес алоқаларини янада фаоллаштирди.

Карлос Уриарте САНЧЕС, 
Паневропа иттифоқининг Испаниядаги президенти, профессор: 

соҳаларда салмоқли тажриба ҳамда техно-
логияларга эга. Шу боис, қўшма корхоналар 
ташкил этиш ва саноат кооперациясини кен-
гайтириш бўйича келишувлар яқин йилларда 
аниқ натижалар бериши мумкин.

Эркин савдо тўғрисидаги битимни тай
ёрлаш бўйича келишув товарларнинг ўзаро 
бозорга кириши учун янада қулай шароит 
яратади. Савдо тартиб-таомилларини содда-
лаштириш ўзаро савдо ҳажмини сезиларли 
даражада ошириш ҳамда етказиб берилади-
ган маҳсулотлар турини кўпайтириш имко-
нини кенгайтиради.

Автомобиль бутловчи қисмлари, ускуна-
лар, электротехника ва электроника, фарма-
цевтика, қишлоқ хўжалиги маҳсулотларини 
қайта ишлаш ва рақамли иқтисодиёт соҳала-
ридаги келишувлар ҳам аҳамият жиҳатидан 
анча салмоқли.

Икки мамлакат расмий ва ишбилармон 
доираларининг 200 дан ортиқ вакили ишти-
рокида Ўзбекистон — Сербия бизнес фору-
ми ўтказилганини ҳам юксак баҳолайман. 
Айнан тадбиркорлар ўртасидаги бундай бе-
восита алоқалар сиёсий келишувларни реал 
сармоявий лойиҳалар, қўшма корхоналар ва 
янги савдо шартномаларига айлантириш им-
конини беради.

Транспорт соҳасидаги ҳамкорликнинг 
ривожланишини алоҳида таъкидлаб ўтмоқ-
чиман. Халқаро автомобиль ташувлари, те-
мир йўл инфратузилмаси ва Ўрта йўлакни 
қўллаб-қувватлаш соҳасида имзоланган ҳуж-
жатлар стратегик аҳамиятга эга. Чунки улар 
Марказий Осиё ва Европа ўртасидаги транс-
порт-логистика алоқаларини кенгайтириш 
учун қўшимча имкониятлар яратади.

Ҳудудлараро ҳамкорлик, хусусан, Самар-
қанд вилояти ва Воеводина автоном ўлкаси 
ўртасида шериклик алоқалари ўрнатилиши 
муниципалитетлар, тадбиркорлар, таълим 
муассасалари ва маданият ташкилотлари 
ўртасида тўғридан тўғри алоқа қилиш учун 
катта имконият саналади. Бундай ришталар 
икки томонлама ҳамкорликни янада барқа-
рор қилади.

Гуманитар соҳада — таълим, маданият, 
кинематография, спорт ва туризм йўна-
лишларида ҳамкорлик кенгаяётгани ҳам 
эътирофга лойиқ. Маданият кунлари, қўшма 
маданий тадбирлар ўтказиш ва соҳавий таш-
килотлар ўртасида тўғридан тўғри алоқалар-
ни ривожлантириш икки мамлакат халқлари 
ўртасидаги ўзаро англашув ва алоқаларни 
мустаҳкамлашга ёрдам беради.

Мобиллик ва меҳнат миграцияси соҳаси-
даги келишув ҳар икки томон манфаатларига 
жавоб беради ва Ўзбекистон фуқароларини 
Сербияда ишга жойлаштиришнинг шаффоф 
ва самарали механизмларини яратишга ҳисса 
қўшади.

Президент Шавкат Мирзиёевнинг ташри-
фи нафақат муҳим дипломатик воқеа, балки 
амалий ҳамкорликнинг янги босқичи учун 
бошланғич нуқта бўлди. Имзоланган ҳуж-
жатлар тўплами, эришилган келишувлар ва 
амалга оширилиши кутилаётган қўшма “йўл 
харитаси” ўзаро стратегик шериклик аниқ иқ-
тисодий ва ижтимоий мазмун касб этиши учун 
барча зарур шарт-шароитларни яратмоқда.

Яқин йилларда биз ўзаро савдо ҳажми 
ортиши, янги сармоявий лойиҳалар амал-
га оширилиши, қўшма корхоналар ташкил 
этилиши ҳамда икки мамлакат ишбилармон 
доиралари, ҳудудлари ва фуқаролик жамия-
ти вакиллари ўртасидаги бевосита алоқалар 
кенгайишига гувоҳ бўламиз.

“Дунё” АА

Янги Ўзбекистоннинг ташқи 
сиёсати мамлакатнинг 
халқаро майдондаги мавқеини 
мустаҳкамлаш, янги шериклик 
алоқаларини йўлга қўйиш ва 
юрт тараққиёти учун қўшимча 
имкониятлар яратиш каби 
мезонларни қамраб олган 
пухта механизмдир. Шу нуқтаи 
назардан, Ўзбекистон Европа 
давлатлари билан ҳамкорликни 
изчил кенгайтириб, 
янги йўналишларни 
шакллантирмоқда. Бу жараёнда 
Сербия билан муносабатлар 
алоҳида аҳамият касб этади.

Муносабат

ташаббусларни илгари суриш, халқлар ўрта-
сидаги дўстлик ва гуманитар яқинликни яна-
да юксалтириш учун кенг имкониятлар очди.

Икки томонлама муносабатлар сўнгги 
йилларда, айниқса, 2025-2026 йилларда се-
зиларли ривожланди. Бунда Ўзбекистон ва 
Сербиянинг суверенитет, ҳудудий яхлитлик 
ва миллий манфаатларни ҳурмат қилишга 
асосланган ёндашуви муҳим аҳамият касб 
этди.

Ўзбекистон ва Сербия ўртасидаги ало-
қалар сўнгги йилларда изчил ривожланиб, 
сиёсий мулоқот, парламентлараро ҳамкорлик, 
гуманитар, савдо-иқтисодий шериклик каби 
йўналишларни қамраб олди.

Президентлар Шавкат Мирзиёев ва Алек-
сандр Вучичнинг халқаро тадбирлар доира-
сидаги мунтазам учрашувлари икки томон-
лама сиёсий мулоқот учун мустаҳкам замин 
яратди.

Бугун Ўзбекистон ва Сербия ўртасидаги 
ҳамкорлик сиёсий мулоқот билан чекланмай-
ди. Иқтисодиёт, инвестиция, технологиялар, 
сунъий интеллект, таълим, фан, маданият ва 
тиббиёт каби кўплаб йўналишларда янги ло-
йиҳалар ишга туширилмоқда.

Сербиянинг Ўзбекистон учун аҳамияти 
эса икки томонлама муносабатлар доираси-

дан кенгроқ. Белграднинг Болқондаги ўрни, 
ривожланган саноат ва технологик салоҳияти 
ҳамда Европа иқтисодий макони билан ало-
қалари расмий Тошкент учун янги имконият-
лар эшигини очади.

Бу Ўзбекистон учун Европа билан иқтисо-
дий алоқаларни кенгайтириш ва бозорларни 
диверсификация қилишнинг яна бир муҳим 
йўли. Сербия учун эса Марказий Осиёда янги 
шериклик алоқаларини ривожлантириш им-
кониятидир.

Ўзбекистон Республикаси Президенти 
Шавкат Мирзиёевнинг 7-8 сентябрь кунла-
ри Сербия Республикасига ташрифи, олий 
даражадаги музокаралар ва янги келишувлар 
икки давлат ўртасидаги муносабатларни аниқ 
амалий натижалар билан бойитди.

Хусусан, 2026-2028 йилларга мўлжал-
ланган саноатда шерикликни ривожлан-
тириш бўйича қўшма ҳаракатлар режаси, 
икки мамлакат ўртасида Меҳнат мобиллиги 
ва миграцияси тўғрисидаги битим ҳамда 
музокаралар якунлари бўйича имзолан-
ган Стратегик шериклик муносабатларини 
ўрнатиш тўғрисидаги қўшма декларация 
Ўзбекистон — Сербия муносабатларининг 
янги босқичини бошлаб беради.

Белград шаҳридаги тадбирлар доирасида 
мамлакатлар ўртасидаги кўп қиррали ҳам-
корлик муносабатларини мустаҳкамлашга 
қўшган улкан ҳиссаси учун давлатимиз раҳ-
барининг Сербия олий давлат мукофоти — 
Катта занжирли Сербия Республикаси ордени 

билан тақдирлангани ташрифга ўзгача шукуҳ 
бағишлади.

Амалий мазмунга бой расмий ташриф 
икки давлат муносабатларини янги босқичга 
олиб чиқиш, савдо-иқтисодий ва инвестиция-
вий ҳамкорликни кенгайтириш ҳамда Ўзбе-
кистоннинг Европа билан алоқаларини ди-
версификация қилиш нуқтаи назаридан ҳам 
ғоят муҳим аҳамият касб этади.

Ўзбекистон ва Сербия ўртасида савдо-иқ-
тисодий ва инвестициявий ҳамкорликни кен-
гайтириш ташриф кун тартибининг асосий 
йўналишларидан. Транспорт, машинасозлик, 
енгил ва озиқ-овқат саноати, қишлоқ хўжали-
ги, фармацевтика ва ахборот технологиялари 
каби соҳаларда қўшма лойиҳаларни амалга 
ошириш режалаштирилаётгани ҳамкорлик-
нинг хомашё ёки оддий товар айирбошлаш-
дан юқори қўшилган қийматга эга ишлаб 
чиқариш ва инновацион тармоқларга ўтиши 
учун имкониятдир.

Айниқса, машинасозлик, фармацевтика 
ва ахборот технологиялари соҳаларида ҳам-
корлик Ўзбекистон иқтисодиётини модерни-
зация қилиш, замонавий технологияларни 
жалб этиш ва экспорт салоҳиятини ошириш 
нуқтаи назаридан истиқболли йўналишлар-
дир. Шу билан бирга, бизнес-форумнинг 

ўтказилиши хусусий сектор ва тадбиркорлик 
субъектлари ўртасида тўғридан тўғри алоқа-
ларни кучайтириш учун янги майдон ярата-
ди. Бу эса давлатлараро келишувларнинг реал 
инвестиция лойиҳаларига айланиши учун 
муҳим шарт.

Икки давлат муносабатларида транспорт 
соҳасидаги ҳамкорлик алоҳида эътиборга 
лойиқ. Ўзбекистоннинг географик жойлашу-
ви ташқи савдо йўналишларини диверсифи-
кация қилиш ва муқобил транспорт йўлак-
ларидан самарали фойдаланишни стратегик 
вазифага айлантиради. Европа бозорларига 
чиқишнинг янги имкониятларини излаш эса 
мамлакат ташқи иқтисодий сиёсатининг му-
ҳим таркибий қисми бўлиб қолмоқда.

Шу маънода, Сербия билан транспорт 
ва логистика соҳасида ҳамкорликни ривож-
лантириш Ўзбекистоннинг Жануби-шарқий 
Европа бозорларига чиқиш имкониятини 
кенгайтириши мумкин. Бундан ташқари, 
транспорт масаласи бугун фақат иқтисо-
дий эмас, балки геосиёсий аҳамиятга ҳам 
эга. Глобал транспорт занжирларининг 
ўзгариши, муқобил савдо йўлакларига эҳ-
тиёжнинг ортиши ва логистик хавфсизлик 
масалаларининг долзарблашуви давлатлар-
ни янги транспорт ҳамкорлигини излашга 
ундамоқда.

Аҳамиятлиси, Ўзбекистон ва Сербия ўр-
тасидаги муносабатлар ўзаро ҳурмат, сиё-
сий ишонч ва умумий манфаатларга асос-
ланган ҳолда янги босқичга кўтарилмоқда. 
Эндиги вазифа сиёсий капитални иқтисо-
дий, инвестициявий ва гуманитар соҳалар-
даги амалий натижаларга трансформация 
қилишдан иборат.

Абдураим УЛУҒОВ,
сиёсий фанлар бўйича фалсафа 

доктори, доцент

2026 йил 8 сентябрь куни Абдулла Ав-
лоний номидаги педагогик маҳорат миллий 
институтида Мактабгача ва мактаб таълими 
вазирлиги ҳамда OECD — Иқтисодий ҳам-
корлик ва ривожланиш ташкилоти билан 
ўтказилган таълим форумида PISA 2025 на-
тижалари расман эълон қилинди. Форумда 
Ўзбекистон натижаларининг динамикаси, 
таълимдаги тенглик, ўқув муҳити, ўқитувчи 
кўмаги ва натижаларга таъсир қилувчи омил-
лар муҳокама қилинди.

91 та таълим тизими,  
760 мингдан ортиқ ўқувчи
PISA бу — OECD томонидан ташкил эти-

ладиган дунёдаги энг йирик халқаро таълим 
тадқиқотларидан бири. У 15 ёшли ўқувчи-
ларнинг билимни шунчаки эслаб қолишини 
эмас, балки уни ҳаётий вазиятларда қўллаши, 
мураккаб муаммоларни ҳал этиши, маълумот 
ва далилларни таҳлил қилиши ҳамда асослан-
ган хулоса чиқариш қобилиятини баҳолайди.

PISA 2025 тадқиқотида дунё бўйича  
91 та давлат ва таълим тизимидан 760 
мингдан ортиқ ўқувчи иштирок этди. Улар 
15 ёшли қарийб 33 миллион ўқувчини ифо-
далайди. Ўзбекистондан эса тасодифийлик 
ҳамда репрезентативлик тамойили асоси-
да танлаб олинган 233 та мактабдан 8652 
ўқувчи тадқиқотда қатнашди.

Табиий-илмий саводхонлик PISA 2025 
тадқиқотининг асосий баҳолаш йўналиши 
бўлди. Шу билан бирга, янги инновацион ба-
ҳолаш йўналиши “Рақамли дунёда ўрганиш” 
доирасида ўқувчиларнинг рақамли восита-
лардан фойдаланган ҳолда янги билимларни 
ўзлаштириш, ўз ўрганиш жараёнини бошқа-
риш ҳамда ҳисоблаш ва алгоритмик фикрлаш 
асосида муаммоларни ҳал этиш кўникмалари 
баҳоланди.

PISA 2025 тадқиқотининг энг эътиборга 
молик натижаси табиий-илмий саводхонлик 

Ушбу мажмуалар бунёд этилиши ҳамда 
обрў-эътиборли, меҳнат фаолияти, оилавий 
тутумлари билан бошқаларга ибрат бўлаёт-
ган пиру бадавлат юртдошларимиз иштиро-
кида маҳаллаларда маданий-маърифий тад-
бирлар ўтказиш йўлга қўйилгани ҳисобига 
кексаларнинг жамият ҳаётидаги иштироки 
кенгайди.

Президентимиз қайд этганидек, хонадон-
ларимизнинг файзи бўлган отахон ва онахон-
ларимизни эъзозлаш, ҳаётдан рози қилиш, 
қўлимиздан келганича умрини узайтириш 
асрлар давомида энг улуғ қадриятларимиз-
дан. Бундай табаррук инсонларга хизмат қи-
лиш, муносиб турмуш шароитини яратиб бе-
риш бўйича қўшимча чора-тадбирлар кўриш 
эзгу ва савобли ишимиздир.

нафақат халқаро рейтингни белгиловчи, балки келгуси 
ишларни таҳлил қилишда ҳам асосий мезондир

бўйича қайд этилди. Ўзбекистонлик ўқувчи-
ларнинг ўртача натижаси 438 баллни ташкил 
этиб, 91 та давлат ва таълим тизими орасида 
48-ўринни эгаллади. 2022 йилда натижа 355 
балл ва 80-ўрин эди. Демак, икки баҳолаш 
оралиғида кўрсаткич 83 баллга ошган.

Бироқ натижани фақат рейтинг билан ба-
ҳолаш етарли эмас. OECD  мамлакатларида 
табиий фанлар бўйича ўртача кўрсаткич 482 
балл атрофида. Демак, Ўзбекистон учун эри-
шилган ўсишни мустаҳкамлаш билан бирга 
ОЕCD ўртача кўрсаткичига яқинлашиш вази-
фаси ҳам долзарблигича қолмоқда.

Базавий даражага 
етаётганлар кўпайди

PISA натижаларини тушунишда ўқув-
чиларнинг саводхонлик даражалари ўртача 
баллдан ҳам муҳимроқ манзарани беради. 
Табиий-илмий саводхонлик бўйича 2-дара-
жа базавий мезон ҳисобланади. Бу даражага 
эришган ўқувчи кундалик ҳаётда учрайдиган 
илмий ҳодисаларни тушунтира олади ҳамда 
содда вазиятларда берилган маълумотларга 
таянган ҳолда хулосанинг асосли ёки асоссиз 
эканини аниқлай олади.

2022 йилда Ўзбекистон ўқувчиларининг 
атиги 18,9 фоизи камида шу даражага эриш-
ган эди. 2025 йилда эса бу улуш қарийб 65 
фоизга етди. Бошқача айтганда, базавий да-
ражадан паст қолаётган ўқувчилар улуши 
кескин қисқарди. ОЕCD мамлакатларида 
камида 2-даражага эришганлар улуши ўр-
тача 74 фоизни ташкил этади. Бу кўрсаткич 
Ўзбекистон натижаларидаги ўсишнинг энг 
муҳим мазмунини очиб беради: ўзгариш 
фақат ўртача баллда эмас, базавий билим ва 
кўникмаларга эга бўлаётган ўқувчилар қатла-
мининг сезиларли кенгайишида ҳам намоён 
бўлмоқда.

Ислоҳотларнинг  
марказида — ўқитувчи ва 

баҳолаш сифати
PISA натижаларидаги ўзгаришни биргина 

омил билан изоҳлаш тўғри бўлмайди. Бироқ 
2022-2025 йиллар давомида мактаб таъли-
мида амалга оширилган тизимли ислоҳотлар 

ушбу натижалар таҳлилида муҳим асос бў-
либ хизмат қилади.

Сўнгги йилларда мактаб таълимида ўқув 
дастурларини компетенциявий ёндашув 
асосида такомиллаштириш, дарсликларни 
янгилаш, педагогларнинг узлуксиз касбий 
ривожланишини кучайтириш ҳамда мезон-
ларга асосланган баҳолаш тизимини бос-
қичма-босқич кенгайтиришга қаратилган ти-
зимли ишлар қилинмоқда. Хусусан, “Касбий 
ривожланиш куни” ва “Касбий ривожланиш 
соати” амалиётлари орқали ўқитувчиларнинг 
замонавий методикаларни эгаллаши қўллаб-
қувватланмоқда, баҳолаш тизимида эса ўқув-
чининг фақат билимни эслаб қолиши эмас, 
балки уни тушуниши, қўллаши ва фикрлаш 

жараёнини аниқлашга қаратилган ёндашув-
лар кучайтирилмоқда.

Мазкур ўзгаришлар PISA ёндашуви би-
лан ҳамоҳанг бўлиб, таълим жараёнини би-
лимни такрорлашдан кўра, уни реал вазият-
ларда қўллаш, таҳлил қилиш ва асосланган 
хулоса чиқаришга йўналтиришга хизмат 
қилади.

Ижтимоий шароит натижани 
қанчалик ҳал этади?

Тадқиқот натижалари Ўзбекистон учун 
яна бир муҳим жиҳатни кўрсатди. Ижти-
моий-иқтисодий ҳолати энг юқори 25 фоиз-
даги ўқувчилар билан энг паст 25 фоиздаги 
ўқувчилар ўртасидаги табиий-илмий савод-
хонлик фарқи қарийб 22 баллни ташкил эт-
ган. ОЕCD мамлакатларида бу тафовут ўрта-
ча 85 балл. Мазкур рақамлар Ўзбекистонда 
ўқувчининг ижтимоий-иқтисодий ҳолати 
билан таълим натижалари ўртасидаги боғ-
лиқлик ОЕCD ўртачасига нисбатан заифроқ 
эканини кўрсатади. Таълимда тенг имконият-
ларни таъминлаш нуқтаи назаридан бу ижо-
бий кўрсаткичдир.

Ушбу сиёсат мактабгача босқичдан бош-
ланмоқда. 2026 йилда мактабгача таълим 
қамрови 78 фоизга етган, 2030 йилгача уни 80 
фоизга, мактабга тайёрлов гуруҳлари қамро-
вини эса 100 фоизга етказиш мақсад қилинган. 
2026-2028 йилларда барча ҳудудларда “Янги 
авлод” мактабгача таълим ташкилотлари ва 
Болаларни ривожлантириш инновацион мар-
казлари ташкил этилиши режалаштирилган.

Китоб, оиладаги муҳит ва 
боланинг мақсади

PISA маълумотлари натижага фақат мак-
табдаги дарс эмас, боланинг оиладаги ўқув 
муҳити ҳам боғлиқ эканини кўрсатади. Ўқув-
чининг уйидаги китоблар сони ортиб бориши 
билан табиий-илмий саводхонлик натижала-
ри ҳам юқорилаб бориши кузатилади. Буни 
“китобнинг кўплиги натижани оширади”, 
деган тўғридан тўғри хулоса эмас, оиладаги 
китобхонлик ва ўрганиш муҳити билан таъ-
лим натижаси ўртасидаги кучли боғлиқлик 
сифатида талқин қилиш тўғрироқ. 

Шунингдек, ўқувчиларнинг келажакдаги 
таълимга оид интилишлари билан уларнинг 

натижалари ўртасида ҳам боғлиқлик мавжуд. 
Олий таълимни давом эттиришни кўзлаган 
ўқувчиларнинг натижалари одатда юқорироқ. 
Бу боланинг ўз олдига катта таълим мақсади-
ни қўйиши, оиланинг таълимга муносабати 
ва келажак имкониятларини кўра олиши мак-
табдаги ўқишга ҳамоҳанг омиллар эканини 
кўрсатади. Шу нуқтаи назардан, Президент, 
ижод ва ихтисослаштирилган мактаблар тар-
моғи ривожланиши, муҳандислик мактабла-
ри ташкил этилиши, олий таълимга кириш 
имкониятлари кенгайиши ва иқтидорли ёш-
ларни қўллаб-қувватлаш механизмлари мак-
таб ўқувчиси олдида таълимнинг кейинги 
босқичлари учун кенгроқ уфқ очмоқда.

Хулоса ўрнида айтиш 
мумкинки, PISA 
тадқиқотининг аҳамияти 
фақат рейтингдаги ўрин 
билан чекланмайди. 
Унинг асосий вазифаси 
таълим тизимига 
ўзининг кучли ва заиф 
бўлган жиҳатларини 
халқаро мезонлар 
асосида баҳолаш 
имконини беришдир.

PISA 2025 тадқиқоти Ўзбекистон учун 
бир неча аниқ хулосани кўрсатмоқда. 

Биринчидан, табиий-илмий саводхонлик 
бўйича базавий даражага эришаётган ўқувчи-
лар қатлами кескин кенгайиши катта ижобий 
силжишдир. 

Иккинчидан, ижтимоий-иқтисодий ҳола-
ти турлича бўлган ўқувчилар орасидаги та-
фовутнинг нисбатан кичиклиги таълимдаги 
тенг имкониятлар нуқтаи назаридан муҳим.

Учинчидан, юқори саводхонлик даража-
ларига эришган ўқувчилар улушини ошириш 
ва рақамли муҳитда мураккаб муаммоларни 
ҳал қилиш кўникмаларини кучайтириш за-
рур. Шу маънода, PISA 2025 якуний нуқта 
эмас, кейинги ислоҳотлар учун диагностик 
нуқтадир. Мактаб таълими сифатини оши-
риш, педагогларнинг касбий салоҳиятини 
мунтазам ривожлантириш, баҳолашни би-
лимни такрорлашдан кўникмани намойиш 
этишга йўналтириш, табиий ва аниқ фан-
ларда юқори даражадаги фикрлашни кучай-
тириш ҳамда рақамли ва сунъий интеллект 
саводхонлигини таълим мазмунига чуқур 
интеграция қилиш олдиндаги устувор йўна-
лишлар бўлиб қолади.

Президентимиз мустақиллигимизнинг 35 
йиллиги байрамидаги тарихий нутқида ҳам  
келгуси ўн йиллик биз учун миллий юксалиш 
даври бўлиши ҳақида алоҳида таъкидлаб, бу 
йўлда, энг аввало, билим ва малакани кел-
гуси тараққиётимизнинг асосий капиталига 
айлантирадиган миллий дастур қабул қили-
нишини белгилаб берди. Барча мактаблар 
халқаро баҳолаш дастурлари билан тўлиқ 
қамраб олинишига эътибор қаратди. Миллий 
дастур ва унда белгиланган вазифаларнинг 
амалга татбиқ этилиши янги Ўзбекистон таъ-
лимининг Учинчи Ренессанс пойдеворига 
айланишини таъминлаши шубҳасиз.

Эъзозхон КАРИМОВА,
мактабгача ва мактаб 
таълими вазири

НУРОНИЙЛАР  КªМАГИ  БИЛАН 
5000 га яқин оила камбағаллик реестридан чиқарилди 

Ўктамжон ОХУНОВ,
“Нуроний” жамғармаси Андижон 
вилояти бўлими раиси, сенатор

Охирги йилларда қатор тарихий фармон 
ва қарорлар имзоланди. Мазкур ҳужжатлар 
кекса авлод вакилларини ҳар томонлама қўл-
лаб-қувватлаш, соғлом ва фаол ҳаётга жалб 
қилиш, ёшлар билан ишлашда уларнинг ҳаё-
тий тажрибасидан фойдаланишга қаратил-
ган.

“Бир нуроний — ўн ёшга масъул” тамо-
йилини кенг жорий этиш, аҳоли, айниқса, 
кексалар ўртасида соғлом турмуш тарзини 
оммалаштириш учун “Соғлом ҳаёт учун 5000 
қадам”, жисмоний фаоллик ва тўғри овқатла-
ниш каби одатларни тарғиб қилиш, маҳалла 
ҳаётини яхшилашга қаратилган “Обод ва 
хавфсиз маҳалла” тамойилига асосланган 
янги тизимни жорий этиш, маҳалла, давлат 
идоралари ва жамоат ташкилотларининг ҳам-
корлигини кучайтиришда нуронийлар масла-
ҳати ва тажрибасига таяниш ҳам янги Ўзбе-
кистон неъматидир.

Кекса авлод вакилларини ижтимоий ҳи-
моя қилиш, уларга эътибор ва ғамхўрликни 
кучайтириш, турмуш шароитини яхшилаш, 
фаол ва мазмунли ҳаёт кечиришини таъмин-
лаш, бой ҳаётий тажрибасидан кенг фойда-
ланиш мақсадида мамлакатимизнинг барча 
маҳаллаларида сараланган 15 нуронийдан 
таркиб топган “Кексалар маслаҳати” гуруҳ-
лари фаолияти йўлга қўйилган.

Бундай гуруҳлар ҳозир вилоятда яшаб ке-
лаётган 3 нафар Иккинчи жаҳон уруши қат-
нашчиси, 154 нафар уруш орти меҳнат фах-
рийси, 31 нафар 100 ёш ва ундан ошган кекса 
ҳамда ўзгалар парваришига муҳтож 3201 ёл-
ғиз кекса тоифасидаги нуронийларнинг ҳоли-
дан мунтазам хабар олиш, кундалик эҳтиёжи-

ни ўрганиш ва зарур ёрдам кўрсатиш бўйича 
манзилли ва тизимли ишларни бажармоқда.

Оилаларда тинчлик ва тотувликни таъ-
минлаш, низоли вазиятларнинг олдини олиш 
мақсадида “Нуроний — ҳар бир оилага масъ-
ул” тамойили асосида вилоятдаги 879 ма-
ҳаллада 2476 та муаммоли оила аниқланиб, 

уларга 2476 қария масъул сифатида бирик-
тирилган. Ушбу оилалардаги муаммоларни 
бартараф этиш учун 19 минг 712 та тадбир 
ўтказилди. Амалий ишлар натижасида 1634 
оила муаммоли оила тоифасидан чиқарил-
ди. Шунингдек, 503 та оилада ажралишнинг 
олди олинди.

Нуронийлар, ўрта авлод ва ёшлар ўрта-
сида миллий қадриятларни ёшларга етказиш 
мақсадида “Уч авлод учрашуви” тадбирлари 
мунтазам ўтказиб келинмоқда.

Барча зарур шароит ва имкониятлар яра-
тилгани туфайли кекса авлод вакилларининг 
саломатлигини мустаҳкамлаш, бўш вақти-
ни мазмунли ташкил этиш мақсадида маъ-
навий-маърифий ҳамда спорт тадбирлари 
ўтказиш кенг йўлга қўйилган. Бундай уч-
рашувлар ёш авлодни миллий қадриятларга 
ҳурмат, Ватанга садоқат, катталарга эҳтиром 
руҳида тарбиялашда муҳим аҳамият касб 
этади.

Шу ўринда кўп йиллар ҳалол ва самара-
ли меҳнат қилган, мамлакат тараққиётига 
муносиб ҳисса қўшган, иқтисодиёт, ишлаб 
чиқариш, илм-фан, маданият, таълим, соғ-
лиқни сақлаш ва бошқа соҳаларда фаолият 
юритган фахрийлар учун таъсис этилган I, 
II, III даражали “Меҳнат фахрийси” кўкрак 
нишони билан рағбатлантириш тадбирлари-
ни алоҳида эътироф этиш лозим. Бу йил ҳам 
вилоятимизда шундай фахрийларимиздан 
61 нафарига ушбу нишон тантанали топши-
рилди.

Шунингдек, оила мустаҳкамлиги, миллий 
ва умуминсоний қадриятларга, катталар ва 
ёшларга ҳурмат, Ватанга муҳаббат руҳида 
фарзанд тарбиялашга умрини бағишлаган, 
жамиятда ҳурмат қозонган оналар ҳам ушбу 
кўкрак нишони билан тақдирланмоқда.

Фаол ва обрўли нуронийларнинг бой ҳаё-
тий тажрибаси, обрў-эътибори ва жамоатчи-
ликдаги таъсиридан фойдаланиб, маҳалла-
ларда камбағалликни қисқартириш, оилалар 

фаровонлигини ошириш ва ижтимоий муҳит-
ни яхшилаш учун фаол нуронийларни “Кам-
бағалликдан фаровонлик сари” дастурини 
амалга оширишга жалб этиш бўйича янги 
механизм жорий қилинди.

Айни пайтда Андижон вилоятида 879 ма-
ҳалла фуқаролар йиғини мавжуд. Ҳар бир ма-
ҳалладан катта ҳаётий тажрибага эга, обрў-
эътиборли 3 нафардан фаол нуроний танлаб 
олиниб, ҳар бири 5 тадан камбағал оилага 
бириктирилди.

Бугун уларнинг барчаси камбағалликни 
қисқартиришга кўмаклашиш ҳамда маҳалла-
да соғлом турмуш тарзи ва ижтимоий-маъ-
навий муҳитни шакллантириш йўналиши 
бўйича фаолият юритмоқда. Нуронийлар 
камбағалликни қисқартириш учун “маҳалла 
еттилиги” билан ҳар бир хонадонга кириб, 
муаммоларини ўрганмоқда. Хусусан, хона-
донлардаги томорқалардан самарали фойда-
ланиш, яхши даромад берадиган экинларни 
экиш бўйича тавсия ва маслаҳатларини бериб 
бормоқда. Бундан ташқари, камбағал оила-
лар фарзандларининг эҳтиёжини ўрганиб, 
дарс тайёрлаши учун уларга 4574 та стул, 
4426 та стол, спорт билан мунтазам шуғулла-
ниши учун 4547 та спорт кийими тарқатилди. 
Энди эса 1851 та ўқув қуролини тарқатиш чо-
раси кўрилмоқда.

Ҳозирги ҳолатга кўра, нуронийларимиз 
саъй-ҳаракати билан 12 минг 866 та оиладан 
4176 таси камбағаллик реестридан чиқарилди.

Кексалар маҳаллалардаги оилаларнинг 
аниқ муаммоларини ўрганиб, уларни ҳал 
этишда давлат ва нодавлат ташкилотлар би-
лан ҳамкорлик қилмоқда. Ижтимоий ёрдамга 
муҳтож оилаларга моддий ва маънавий кў-
мак кўрсатиш, оила аъзоларини касб-ҳунарга 
ўқитиш, тадбиркорликка жалб этиш бўйича 
чоралар кўрилмоқда.

Энг муҳими, нуронийлар бугун нафақат 
эътибор ва ғамхўрлик объекти, балки жамият 
ҳаётида фаол иштирок этаётган, ёшларга 
йўл-йўриқ кўрсатаётган, оилалар ва маҳалла-
ларда тинчлик-тотувликни мустаҳкамлашга 
муносиб ҳисса қўшаётган фаол ижтимоий 
куч сифатида намоён бўлмоқда.

PISA 2025 тадқиқотида дунё бўйича 91 та давлат ва 
таълим тизимидан 760 мингдан ортиқ ўқувчи иштирок 
этди. Улар 15 ёшли қарийб 33 миллион ўқувчини 
ифодалайди. Ўзбекистондан эса тасодифийлик ҳамда 
репрезентативлик тамойили асосида танлаб олинган 
233 та мактабдан 8652 ўқувчи тадқиқотда қатнашди.

2026 йилда мактабгача 
таълим қамрови 78 фоизга етган, 

2030 йилгача уни 80 фоизга, 
мактабга тайёрлов гуруҳлари 

қамровини эса 100 фоизга 
етказиш мақсад қилинган. 

PISA маълумотлари натижага фақат мактабдаги дарс 
эмас, боланинг оиладаги ўқув муҳити ҳам боғлиқ эканини 
кўрсатади. Ўқувчининг уйидаги китоблар сони ортиб 
бориши билан табиий-илмий саводхонлик натижалари ҳам 
юқорилаб бориши кузатилади. 

Барча мактаблар халқаро баҳолаш дастурлари билан тўлиқ қамраб 
олинишига эътибор қаратди. Миллий дастур ва унда белгиланган вазифаларнинг 

амалга татбиқ этилиши янги Ўзбекистон таълимининг Учинчи Ренессанс пойдеворига 
айланишини таъминлаши шубҳасиз.

Кекса авлод вакилларини ижтимоий ҳимоя қилиш, уларга эътибор 
ва ғамхўрликни кучайтириш, турмуш шароитини яхшилаш, 
фаол ва мазмунли ҳаёт кечиришини таъминлаш, бой ҳаётий 
тажрибасидан кенг фойдаланиш мақсадида мамлакатимизнинг 
барча маҳаллаларида сараланган 15 нуронийдан таркиб топган 
“Кексалар маслаҳати” гуруҳлари фаолияти йўлга қўйилган.

УШБУ МАҚОЛАНИ
ҚОРАҚАЛПОҚ ТИЛИДА 

ҲАМ ЎҚИШ УЧУН
QR-КОДНИ СКАНЕР

ҚИЛИНГ!



Тадбиркорларга мол ва қўй гўштини ҳаво 
транспортида олиб келиш харажатларининг 50 фоизи 
(ҳар бир килограмм учун 0,8 доллардан ошмаган 
миқдорда) қоплаб берилиши йўлга қўйилди.

Давлатимиз раҳбарининг тадбиркорлар 
билан анъанавий очиқ мулоқотида айнан ҳу-
дудларнинг бизнес имкониятларини кенгай-
тириш ва мавжуд бўш ресурслардан унумли 
фойдаланиш масаласига алоҳида эътибор 
қаратилгани, янги ташаббуслар илгари су-
рилгани бежиз эмас. Улар замирида теран 
ҳаётий мантиқ мужассам. Йиллар давомида 
кимсасиз ётган ер майдонлари ёки давлат 
активлари фақат тадбиркор қўлига тегиб, 
реал лойиҳага айлангандагина қиймат касб 
этади, янги иш ўринлари очади. Шу боис, 
давлат активларини харид қилишда бўнак 
миқдорининг 30 фоиздан 15 фоизга туши-
рилиши шунчаки рақамлар ўзгариши эмас. 
Ташаббус бизнеснинг энг оғриқли нуқтаси 
бўлган бошланғич молиявий юкини тенг яр-
мига енгиллаштирадиган кучли иқтисодий 
дастакдир. Бундай оқилона енгиллик кичик 
бизнес вакиллари учун янги истиқболларни 
қўрқмасдан бошлашга, таваккал қилишга 
туртки беради. Натижада сармоя етишмов-
чилиги сабабли қоғозларда банд бўлиб ётган 
жонли ғоялар эндиликда амалий воқеликка 
айланиб, ҳудудлар тараққиётига хизмат қила 
бошлайди.

Сармоя оқимидаги дастлабки олти ой-
лик муддат ичида мажбуриятларни тўлиқ 
бажарган фидойи тадбиркорларга йигирма 
беш фоизли чегирма тақдим этилиши иқти-
содий рағбатдан кўра теранроқ маънога эга. 
Мазкур қадам бизнес тафаккурида маблағни 
тезкор айлантириш маданиятини шаклланти-
риб, давлат бюджетининг қон томирларида 
молиявий изчиллик барқарорлигини таъ-
минлайди. Жами маблағнинг ярмини тўла-
ган инвестор учун қолган қисмини етти йил 
давомида, ҳеч қандай фоиз ва устамаларсиз 
бўлиб тўлаш ҳуқуқи берилиши узоқ муддат-
ли инвестицион режалаштиришнинг мус-
таҳкам заминидир. Бу имконият маҳаллий 
бизнес учун инқирозлар бўронида ўз оёғига 
мустаҳкам туриб олиш, маҳсулот сифатини 
юксалтириш ва рақобатли бозорда ўз ўрни-

Давлатнинг бу борадаги стратегияси нарх-
ларни маъмурий буйруқбозлик билан сунъий 
музлатиб қўйишдан эмас, аксинча, бозор 

механизмлари эластик ишлашини таъмин-
лаш, ички имкониятларни кенгайтириш ҳам-
да зарур захира ва импорт воситалари орқали 
нархлар кескин ошиб кетишига йўл қўймас-
ликка қаратилган.

Таҳлил
Дунё бозор муносабатлари тамойилларига кўра, 
маҳсулотлар нархлари давлат томонидан маъмурий тарзда 
белгиланмайди, балки талаб ва таклиф қонуниятлари асосида 
мустақил шаклланади.
Иқтисодиётда эркин бозор қонуниятлари амал қилар экан, 
айрим турдаги озиқ-овқат маҳсулотлари нархларида мавсумий 
тебранишлар ёки вақтинчалик ўзгаришлар кузатилиши табиий. 
Булар, аввало, бозордаги талаб ва таклиф, иқлимий шароит, 
ташқи бозор ва логистикадаги объектив ўзгаришлар билан 
боғлиқ иқтисодий жараён сифатида баҳоланади. 

Бугунги кунда мамлакатимиз бозорлари 
ва савдо мажмуаларида озиқ-овқат маҳсулот-
лари тўкинлиги таъминланиб, бирор турдаги 

маҳсулот бўйича кескин тақчилликка йўл қў-
йилмаяпти. Бу барқарорлик замирида давлат 
томонидан ҳар бир маҳсулот занжири учун 
тинимсиз ва қатъий кураш ҳамда бозорни 
тақчилликдан ҳимоя қилиш бўйича кечикти-
риб бўлмайдиган тизимли ишлар ётибди.

Сўнгги пайтларда гўшт ва озиқ-овқат маҳ-
сулотлари нархлари барқарорлигини таъмин-
лаш борасида кўрилаётган чоралар бунинг 
яққол исботидир. 

Нархлар асоссиз равишда ошиб 
кетишининг олдини олиш борасида амалий 
қадамлар қўйилмоқда. Жумладан, давлат 
захирасидан ун, шакар, ўсимлик ёғи ва асо-
сий турдаги бошқа озиқ-овқат ресурслари 
мунтазам равишда биржа савдоларига чи-
қарилмоқда.

Шунингдек, деҳқонлар томонидан аҳоли 
гавжум ҳудудлар ва бозорларда гўшт, тухум, 
сабзавот маҳсулотларини ўз нархларида, ор-
тиқча воситачиларсиз сотиш махсус растала-
ри ташкил этилмоқда. Қиш ва баҳор мавсуми 
учун маҳаллий ҳокимликлар ҳузурида асосий 
озиқ-овқат маҳсулотларининг барқарор захи-

ралари шакллантирилмоқда. Ички бозорда 
узилишларнинг олдини олиш мақсадида 
қўшни давлатлар билан ҳамкорликда маҳсу-
лотларни тезкор олиб келиш чоралари кўрил-
моқда.

Иқтисодиётни қўллаб-қувватлашда фақат 
маъмурий эмас, балки жуда кучли солиқ им-
тиёзлари қўлланиляпти. Бу жараёнда ўз вақ-
тида қабул қилинган муҳим қарорлар асосида 
ишга солинган кучли ҳуқуқий ва иқтисодий 
механизмлар ички бозорни ҳимоялашда ҳал 
қилувчи вазифани бажармоқда.

Асосий озиқ-овқат маҳсулотларини сотиш 
ва импорт қилиш жараёнлари қўшилган қий-
мат солиғидан (ҚҚС) ҳамда божхона божла-
ридан озод қилинган бўлиб, бу тайёр маҳсу-
лот таннархини пасайтирмоқда.

Тадбиркорларга мол ва қўй гўштини 
ҳаво транспортида олиб келиш харажатла-
рининг 50 фоизи (ҳар бир килограмм учун 

0,8 доллардан ошмаган миқдорда) қоплаб 
берилиши йўлга қўйилди.

Чорвачилик ва қишлоқ хўжалигини қўл-
лаб-қувватлашга қаратилган қарорлар доира-
сида халқаро ва маҳаллий молия институтла-
ри, тижорат банклари маблағлари имтиёзли 
ставкаларда ажратилмоқда.

Тирик қорамол, қўй ва эчки импортида 
ҳисобланган ҚҚСни 180 кунгача кечиктириб 
тўлаш имконияти тадбиркорнинг айланма 
маблағини сақлаб қолиб, бозорга арзон чорва 
кириб келишини рағбатлантирмоқда.

Олис ҳудудлардан маҳсулотларни етказиб 
бериш ҳамда импорт қилувчи тадбиркорлар-

нинг транспорт харажатларининг бир қисми 
қопланмоқда.

Рақобат қўмитаси орқали асоссиз сунъий 
равишда нарх ошириш, тил бириктириш ҳо-
латларининг қатъий олди олиняпти.

Президентимизнинг 2025 йил 31 октябр-
даги “Аҳолини озиқ-овқат маҳсулотлари би-
лан барқарор таъминлашга доир қўшимча 
чора-тадбирлар тўғрисида”ги қарори қишлоқ 
хўжалиги ва фермерлик ҳаракати тарихида 
мислсиз бурилиш ясаб, далаларда инфрату-
зилма барпо этиш учун мустаҳкам ҳуқуқий 
пойдевор яратди. Мазкур ҳужжатга мувофиқ, 
жорий йилдан 20 сотихгача бўлган майдон-

ларда ва дала четларида замонавий чорва-
чилик комплекслари қуриш, ер эгаларига ўз 
участкаларида фақат деҳқончилик билан чек-
ланиб қолмасдан, сув иншоотлари, ҳосилни 
сақлаш ва чуқур қайта ишлаш иншоотлари 
тиклашга кенг йўл очилди. Бу орқали етиш-
тирилган маҳсулотни бошқа жойга ташиш, 
ортиқча юклаш ва сарсонгарчиликлар билан 
боғлиқ харажатлар кескин қисқарди. Энг му-
ҳими, маҳсулотни етиштиришдан тортиб, то 
тайёр қўшилган қиймат яратишгача бўлган 
барча жараёнлар бевосита даланинг ўзида 
бирлашиб, кўп тармоқли фермерликни янги 
босқичга кўтарди. 

Ҳар қандай иқтисодий тизимда табиий ва 
иқлим омиллари ҳал қилувчи роль ўйнайди. 
Хусусан, сўнгги йилларда мамлакатимизда 
аҳоли сони жадал ўсиб бориши фонида ички 
бозордаги талаб ошиши ҳамда глобал исиш 
натижасида келиб чиқаётган иқлим ўзгариш-
лари бу каби чақириқларни яққолроқ намоён 
этмоқда. 

Бир неча йил олдин кузатилган картошка 
тақчиллиги бунга яққол мисол бўла олади. 
Юртимизнинг қуруқ ва иссиқ иқлим шарои-
тида ўртаки картошка етиштириш айрим ҳу-
дудларда қийинлашгани ва деҳқонлар ушбу 
экинни экишни камайтиргани объектив реал-
лик эди. Бироқ бундай вазиятда эскича маъ-
мурий буйруқбозлик ёки мажбуран эктириш 
йўлидан эмас, балки соғлом бозор муноса-
батларига таяниб, импорт географиясини 
кенгайтириш ва мувозанатни сақлашнинг 
оқилона чоралари кўрилди.

Натижада Покистон, Беларусь, Қозоғистон 
каби давлатлардан сифатли картошка ўз вақ-
тида олиб кирилиши ички бозордаги талабни 

юмшатди ва нархлар барқарорлашувини таъ-
минлади. Бугунги кунда худди шундай ёнда-
шув гўшт ва бошқа турдаги озиқ-овқат маҳсу-
лотлари бўйича ҳам қўлланилмоқда.

Ҳозирги шароитда яйлов чорвачилиги 
билан шуғулланувчи чорвадорларга бери-
лаётган кенг кўламли имтиёзлар, молиявий 
кредитлар, субсидиялар ҳамда фойдаланиш-
дан чиққан яйлов ерларини яна айланмага 
киритиш борасидаги тизимли чоралар маҳал-
лий гўшт нархини барқарор ушлаб туришда 
муҳим пойдевор бўлмоқда. 

Мамлакатимиз ички бозорини имкони 
борича арзон ва сифатли гўшт маҳсулотлари 
билан тўлдириш бўйича тарихда бўлмаган 
миқёсдаги манзилли чоралар кўрилмоқда. 
Хорижий ҳамкорлар билан кенг кўламли ке-
лишувлар доирасида четдан тайёр гўшт ва 
чорва олиб келинмоқда. 

Жумладан, Мўғулистондан юртимиз иқ-
лим шароитига мос, чидамли ва ҳосилдор 
зотли қўйлар олиб келинди. Мазкур эзгу ло-
йиҳаларга Ўзбекистон фермерлари кенгаши 
ҳузуридаги жамғарма томонидан ҳам 15 мил-
лиард сўмдан ортиқ ресурс йўналтирилди. 

Барқарор нархни давлатнинг маъмурий 
қарорлари эмас, аввало, бозордаги етарли 
таклиф таъминлайди. Шу боис, давлатнинг 
асосий вазифаси нархни мажбуран ушлаб ту-
риш эмас, балки унинг кескин ўсишига сабаб 
бўлаётган омилларни бартараф этиш, ишлаб 
чиқаришни кўпайтириш ва бозорда рақобат 
муҳитини мустаҳкамлашдан иборат. Бугун 
фермерга яратилаётган ҳар бир имтиёз ва 
қўллаб-қувватлаш чораси эртага бозордаги 
қўшимча маҳсулотга айланиб, аҳоли дастур-
хони тўкинлигини таъминлашга хизмат қила-
ди. Импорт эса бугунги тақчилликни юмша-
тиш билан бирга наслли чорва импорти каби 
механизмлар орқали эртанги ички ишлаб чи-
қариш салоҳиятини оширади. Шу маънода, 
ҳақиқий озиқ-овқат хавфсизлиги маҳсулотни 
маъмурий йўл билан арзонлаштириш эмас, 
балки аҳоли учун сифатли ва рақобатбардош 
маҳсулотни етарли миқдорда таклиф этиш, 
уни танлаш ва харид қилиш имкониятини ка-
фолатлашдир.

Ўзбекистон аграр сектори ва озиқ-овқат 
бозоридаги бугунги тарихий ўзгаришлар 
шунчаки вақтинчалик ёки тактик янгиланиш 
эмас, балки эртанги стратегик барқарорлик 
ва инсон қадрини таъминлаб берувчи қудрат-
ли пойдевордир. Иқтисодиётда эркин бозор 
қонуниятларини қўллаш, ички имкониятлар-
ни кенгайтириш ҳамда импорт ва захира ме-
ханизмларини эластик даражада уйғунлаш-
тириш натижасида ички бозорда мувозанатга 
эришилди.

Ердан оқилона фойдаланиш, даланинг 
ўзида барча инфратузилма ва қайта ишлаш 
занжирларини шакллантириш, шунингдек, 
деҳқон ва тадбиркорларга яратиб берилган 
мислсиз имкониятлар халқимиз дастурхони-
нинг доимий тўкинлигини кафолатламоқда. 
Давлатимиз раҳбари ҳақли равишда таъкид-
лаганидек: “Бизнинг асосий бойлигимиз — 
ер, сув ва меҳнаткаш халқимиз. Ушбу имко-
ниятлардан оқилона фойдаланиб, халқимиз 
дастурхонини тўкин, ҳаётини фаровон қи-
лиш — энг муҳим вазифамиздир”.

Ернинг саховати, бозор механизмлари 
қўлланиши ҳамда аҳоли манфаатларини ҳи-
моялашга қаратилган тизимли сиёсий ирода 
бир нуқтада бирлашиб, мамлакатимиз озиқ-
овқат хавфсизлигини таъминлашда нафақат 
барқарор модель яратди, балки ҳар бир хона-
донга файз-барака ва эртанги кунга мустаҳ-
кам ишонч олиб кирди. 

БªШ  РЕСУРСЛАР –  БИЗНЕСГА  ИМКОНИЯТДолзарб мавзу
Биз кўпинча улкан экспорт ҳажмлари, миллиардлаб долларлик 
глобал шартномалар ёки саноат гигантлари ҳақида гапиришни 
хуш кўрамиз. Ваҳоланки, ҳар қандай маҳобатли лойиҳанинг 
замирида, унинг кўзга кўринмас энг муҳим пойдеворида бир 
инсоннинг шижоати, бир оиланинг барқарор даромади ва 
қаровсиз ётган ерга жон бағишлаган оддий маҳаллий меҳнат 
занжири ётади. Катта дарёлар кичик булоқлардан тўйинганидек, 
миллий иқтисодиётнинг қудрати айнан ана шу содда, ҳаётий 
ташаббусларнинг бир нуқтага бирлашишидан куч олади.

ни топиш учун муҳим. Оқилона ёндашув 
тадбиркорни судхўрлик занжирлари ва оғир 
банк фоизлари гирдобидан қутқаради. На-
тижада инвестор бор маблағини замонавий 
технология харид қилишга, юксак малакали 
мутахассисларнинг ақлий салоҳиятини жалб 
этишга йўналтиради ва шу тариқа кечагина 
чанг босиб, кимсасиз ётган масканлар ҳудуд-
ларнинг чинакам юрагига, ҳаёт ва даромад 
манбаига айланади.

Ресурсларни ҳаракатга келтиришдаги маз-
кур иқтисодий енгилликлар, ўз навбатида, ер 
ажратиш тизимидаги узоқ йиллик бюрокра-
тик тўсиқларни бартараф этиш билан изчил 
боғланмоқда. Кундалик ҳаётимизда кўплаб 
тадбиркорлар аукционда ютиб ҳам ойлаб, 
йиллаб иш бошлай олмай юрганига, идора-
лараро саргардонликка маҳкум бўлганига 
гувоҳмиз. Илгари ерни сотиб олган инвестор 
қурилишни бошлаш мақсадида ҳужжат йи-
ғиш, лойиҳани тасдиқлатиш, экология, ёнғин 
хавфсизлиги ва санитария идоралари эши-
гини қоқишга олти ойдан бир йилгача бўл-

ган олтинга тенг вақтини бой бераётган эди. 
Кўрсатилган муддат давомида бизнеснинг 
капитали музлаб турар, режалаштирилган 
ишлаб чиқариш кечикарди, ишчилар эса ку-
тишга мажбур бўларди. Марказлаштирилган 
эски тизим тубдан янгиланиб, ер майдонлари 
барча зарур рухсатномалари ва архитекту-
ра-лойиҳа ҳужжатлари билан “тайёр пакет” 
шаклида савдога чиқариладиган бўлди. Янги 
тартиб тадбиркорга маблағ тикиши биланоқ, 
ўша куннинг ўзидаёқ қурилиш майдонига 
кириш ва режани ишга тушириш имконини 
беради. Маҳаллий ҳокимликлар ерни шунча-
ки бўш майдон сифатида сотмайди, аксинча, 
инфратузилмаси ва техник шартлари муҳайё 
қилинган, келажак сояси тайёр бўлган иқти-
содий лойиҳани тақдим этади.

Мазкур занжирнинг мантиқий давоми си-
фатида банклар тасарруфида тўпланиб қолган 
қиймати тўққиз триллион сўмлик бўлган икки 
ярим мингта мулк ва объектнинг бошланғич 
тўловсиз, фоизсиз, узоқ муддатли бўлиб тўлаш 
шарти билан сотувга чиқарилиши жуда катта 
аҳамиятга эга. Теран иқтисодий нигоҳ билан 
қараганда, тўққиз триллион сўмлик қиймат 
йиллар давомида молия муассасалари ба-
лансларида “ўлик капитал” бўлиб ётган, чанг 
босиб, ҳеч кимга манфаат келтирмай турган 
бинолар, собиқ цехлар ва ташландиқ омборхо-
налардир. Тўланмаган қарздорликлар эвазига 
банкларга ўтган, бироқ ҳаракатсизлиги сабаб-
ли фақат зарар келтираётган мазкур иншоот-
ларнинг бошланғич тўловсиз тадбиркорларга 

берилиши, бир йил давомида ер ҳамда мулк 
солиғидан озод этилиши янги корхоналарга 
оёққа туриб олиши учун энг зарур молиявий 
пойдеворни тақдим этади. Сармоядор тайёр 
бинони олади, унга солиқ тўламайди ва бор 
куч-иқтидорини фақат маҳсулот ишлаб чи-
қаришни йўлга қўйишга қаратади. Натижада 
ҳудудларда йиллаб кимсасиз ётган масканлар 
чироқлари қайта ёниб, уларда ҳаёт жонла-
нади, янги иш ўринлари очилади. Қишлоқ-
лардаги ишсиз ёшлар ва аёллар ўз уйлари 
яқинида, оиласи бағрида доимий даромад 
манбаига эга бўлади. Банк тизими эса муам-
моли, музлаган активларини жонли лойиҳа-
ларга айлантириш орқали узоқ йиллик зарар 
гирдобидан қутулади.

Ҳудудларнинг ишлаб чиқариш салоҳияти-
ни ошириш ва ташқи бозорга, яъни импортга 
қарамликни камайтириш мақсадида маҳал-
лийлаштириш тизими янги ҳаётий мазмун 
касб этмоқда. Ҳозирги кунда биринчи галда 
маҳаллийлаштириш зарур бўлган элликта энг 
талабгир маҳсулот рўйхати шакллантирил-
гани улкан стратегик қадамдир. Танланган 
маҳсулотлар жадвали давлатнинг маҳаллий 
ишлаб чиқарувчиларга берган аниқ йўнали-
ши, кафолатланган истиқболли буюртмаси 
ҳисобланади. Четдан олиб келинаётган оддий 
бутловчи қисмлар, қурилиш материаллари ёки 
кимёвий воситаларни ўз тупроғимизда ишлаб 
чиқариш фурсати етди. Мазкур товарларни 

юртимизда чиқариш мақсадида Навоий, Жиз-
зах, Наманган, Ургут ва Ҳазорасп каби стра-
тегик аҳамиятга эга махсус иқтисодий зоналар 
таркибида “Бонд саноат зоналари” ташкил 
этилмоқда. Белгиланган ҳудудларда жойла-
шадиган саноатчилар хомашё ва бутловчи 
қисмларни олиб киришда божхона ҳамда со-
лиқ тўловларидан тўлиқ озод этилади. Бу ен-
гилликлар тайёр маҳсулот таннархи сезиларли 
даражада арзонлашишини таъминлайди.

Маҳсулот таннархи пасайиши маҳаллий 
товарларнинг чет эл маҳсулотлари билан бе-
малол рақобатлаша олишига замин яратади. 
Ишлаб чиқариш жараёнида маҳаллийлаш-
тириш даражаси ўттиз-қирқ фоиздан ошган 
тақдирда корхонага ички бозорга чиқишда 
ҳам алоҳида имтиёзлар тақдим этилади. Кўр-
сатилган чора четдан келаётган тайёр товар-
лар оқими қаршисида миллий маҳсулот ус-
тунлигини таъминлашга қаратилган. Давлат 
тадбиркорга тайёр биноларни зарур инфрату-
зилмаси билан тақдим этиш мақсадида эллик 
миллион доллар ажратаётгани бизнеснинг 
бошланғич қурилиш харажатларини бутун-
лай йўққа чиқаради. Махсус зоналар шунча-
ки бўш ер майдони бўлиб қолмай, замонавий 
лабораториялар, илмий-тадқиқот марказлари 
ҳамда муҳандислик хизматларини мужассам 
этган ягона сервис мажмуасига айланади. 
Сармоядор мазкур масканга келиб, тайёр би-
нога ускунасини ўрнатади, маҳсулотини шу 

ернинг ўзида синовдан ўтказади ва халқаро 
стандартлар асосида сертификат олади. Му-
каммал тартиб ишлаб чиқариш занжирининг 
тезкор ва сифатли ишлашини кафолатлайди.

Бизнесни реал ривожлантириш йўлида 
фақатгина узоқ муддатли имтиёзлар бериш 
кифоя қилмай, корхоналарнинг кундалик 
инфратузилмавий ва коммунал оғриқлари-
ни ҳам тизимли ҳал қилиш талаб этилади. 
Шу пайтгача кўплаб тадбиркорларни қийнаб 
келган ва уларнинг ҳаётий айланма маблағла-
рини чеклаб қўйган энг оғир масала электр 
энергияси ва газ учун юз фоизли олдиндан 
тўлов мажбурияти эди. Янги тартибга кўра, 
ASKUE ва ASKUG автоматизациялашти-
рилган назорат тизимларига уланган ҳамда 
тўлов интизомига қатъий амал қилувчи кор-
хоналар учун мазкур бўнак миқдори ўн беш 
фоизгача туширилмоқда. Илгари бир ойда 
юз миллион сўмлик электр ишлатадиган ки-
чик тўқимачилик цехи ҳали маҳсулот ишлаб 
чиқармасдан ва уни бозорда сотмасдан туриб 
ойнинг бошидаёқ нақд юз миллион сўмни 
энергетика идорасига ўтказиб қўйишга маж-
бур эди. Мазкур ҳолат корхонанинг молиявий 
эркинлигини бўғиб қўярди, хомашё олишга 
пул қолмасди. Эндиликда саноатчи бор-йўғи 
ўн беш миллион сўм бўнак тўлайди, қолган 
саксон беш миллион сўм пул эса корхонанинг 
ўз ихтиёрида бўлади. Оқилона қадам корхо-
налар тасарруфида нақд маблағларни сақлаб 
қолиш ва ишлаб чиқаришни узилишларсиз 
давом эттириш учун жуда зарур молиявий 
нафас йўлини очади. Тадбиркор тежалган 
маблағ ҳисобига янги ишчиларни ишга қа-
бул қилиши ёки меҳнат аҳлининг иш ҳақини 
ошириши мумкин бўлади.

Мухтасар айтганда, очиқ мулоқотда бел-
гиланган ва ҳаётий таҳлилларга асосланган 
стратегик вазифалар ҳудудлар иқтисодиё-
тини қоғоздаги ҳисоботлардан реал ҳаётий 
натижаларга ўтказишда муҳим аҳамият касб 
этади. Бўш турган ерлар, банк балансларида-
ги активлар, энергетикадаги енгилликлар ва 
қурилиш соҳасидаги янги қоидалар бир нуқ-
тада бирлашиб, маҳаллий бизнес ривожига 
хизмат қилади. Бизнес ва давлат ўртасидаги 
самарали шериклик муносабатлари юртимиз-
нинг ҳар бир гўшасида иқтисодий фаровон-
ликни таъминлашнинг энг ишончли кафола-
ти бўлиб қолаверади.

Сардор ТОЛЛИБОЕВ,
“Янги Ўзбекистон” мухбири

ОЗИ¯-ОВ¯АТ  ХАВФСИЗЛИГИ – 
ФАРОВОНЛИКНИНГ  МУСТА²КАМ  ПОЙДЕВОРИ

Тўлқин САТТОРОВ, 
Фермер хўжаликларини 
қўллаб-қувватлаш 
жамғармаси директори

Нархлар асоссиз равишда ошиб кетишининг олдини олиш борасида амалий 
қадамлар қўйилмоқда. Жумладан, давлат захирасидан ун, шакар, ўсимлик 

ёғи ва асосий турдаги бошқа озиқ-овқат ресурслари мунтазам равишда биржа 
савдоларига чиқарилмоқда.

“Медиасаводхонлик ва рақамли гигиена” фани 
бўйича билимларни бериш ва ота-оналар учун 
“Болаларда рақамли детоксикация (интернетдан 
узилиш) ташкил этиш” бўйича амалий 
машғулотлар ва қўлланмалар ишлаб чиқиш 
зарурати ҳам мавжуд.

Янги давр ёшларининг энг асосий хусу-
сияти шундаки, улар кунига ўртача 7 соатдан 
9 соатгача вақтини рақамли гаджетлардан 
фойдаланишга сарфламоқда. Бу эса жиддий 
толиқиш ва диққатни жамлай олмаслик муам-
мосини келтириб чиқармоқда. Улар узоқ вақт 
диққат жамлашни талаб қиладиган жараёнлар-
ни қабул қила олмайди. Шу жиҳатдан замона-
вий йигит-қизлар узун матнларни ўқишни ёқ-
тирмайди. 1 соат 20 дақиқалик маърузаларни 
тинглашга тоқати етмайди. Улар қисқаликка 
мослашган, кўпроқ визуал ва тезкор алоқа 
платформаларини афзал кўради.

Шунингдек, уларда ўзидан катта авлоднинг 
тажрибасига эҳтиёж сезмаслик хусусияти ҳам 
кўзга ташланяпти. Илгари ёшлар бирор муам-
мога учраса, “Қари билганни пари билмас” 
мақолига амал қилиб, катталар билан кенгаш-
ган бўлса, бугунги авлод учун энг аниқ ва тўғ-
ри жавоб манбаи фақат қидирув тизимлари ва 
сунъий интеллектдир. Бирор иш қилмоқчи ёки 
бирор нарса ясамоқчи, нимадир пиширмоқ-
чи, ҳатто даволанмоқчи бўлса ҳам барчасини 
сунъий интеллектдан ўрганади.

Тадқиқотларга кўра, бугунги болаларнинг 
очиқ ҳавода ўйнаш ва вақт ўтказиш улуши 
қамоқхона маҳкумлариникидан ҳам камроқ 
экан. “The Economist” нашрининг огоҳлан-
тиришича, сунъий идрок болаларнинг иж-
тимоийлашувига жиддий таҳдид солиб, ота-
оналик институтини тубдан ўзгартирмоқда. 
Масалан, америкалик ўсмирларнинг учдан 
бир қисми сунъий идрок ботлари билан гап-
лашишни ота-онаси ёки дўстлари билан суҳ-
батлашишдан кўра осон деб билади. Ботлар 
билан бир томонлама, ҳеч қандай масъулият 

2017 йилдан эътиборан илм-фан билан 
бозор иқтисодиётининг мустаҳкам интегра-
циясини таъминлайдиган тизим яратиш ва 
илмий ишланмаларни тижорийлаштиришга 
тўсиқ бўлиб турган қатор муаммоларни бар-
тараф этишга қаратилган кенг қамровли ис-
лоҳотлар бошланди. Жумладан, мазкур йўна-
лишда ягона мувофиқлаштирувчи органнинг 
йўқлиги, илмий-тадқиқот муассасаларининг 
тарқоқ ишлаётгани, фан, таълим ва ишлаб 
чиқариш интеграциясининг таъминланмага-
ни очиқ тан олинди.

Шунингдек, 2018 йилдан илм-фан ва ин-
новацияларни ривожлантириш бўйича ягона 
давлат сиёсати шакллана бошлади. Кейинги 
қадамлар бир-бирини изчил тўлдирди: илмий 
натижаларни тижорийлаштириш механизм-
лари яратилди. 2019 йилда “Илм-фан ва ил-
мий фаолият тўғрисида”ги, 2020 йилда эса 
“Инновацион фаолият тўғрисида”ги қонун-
лар қабул қилинди. Шу тариқа илмий ғояни 
қўллаб-қувватлаш, молиялаштириш, экспер-
тизадан ўтказиш, ишлаб чиқаришга жорий 
этиш ва ундан манфаат кўришнинг мустаҳ-
кам ҳуқуқий пойдевори пайдо бўлди.

Натижа рақамларда ҳам ўз аксини топ-
ди. Хусусан, 2022 йилнинг ўзида умумий 
қиймати 22 миллиард сўмлик 255 та илмий 
ишланма тижорийлаштирилди. Олий таълим 
ва илмий ташкилотлар билан тармоқ корхо-
налари ўртасида 22,7 миллиард сўмлик 79 та 
шартнома имзоланди. Мазкур рақамлар илм-
фан фақат бюджетдан маблағ оладиган соҳа 
эмас, тўғри механизм йўлга қўйилса, даромад 

ТАЪЛИМ-ТАРБИЯ ТРАНСФОРМАЦИЯСИ 
Нималарга эътибор қаратмоқ лозим?

Бугун ёшлар билан ишлайдиган 
соҳа эгалари ва ота-оналар жиддий 
муаммо қаршисида турибди. Яъни 
асрлар давомида шаклланган ва 
натижа бериб келган анъанавий 
тарбия ҳамда таълим усуллари 
эскириб қолгандек. Бу соҳадаги 
мутахассисларнинг ўзларида 
бугунги навқирон авлод босиб 
ўтаётган рақамли дунё ҳақида 

билим ва тажриба етарли эмас. Ўзгача тафаккур эгаси бўлган 
рақамли авлод билан ишлаш кўникмаси энди-энди юзага 
келаётгани ҳам рост.

Қудратулла ОМОНОВ,
филология фанлари доктори, 
профессор

талаб қилмайдиган мулоқотда ўсган бола 
ҳақиқий инсонлар билан тил топишиш, рад 
этилиш ёки ҳаётий қийинчиликларга дуч ке-
лишга руҳан тайёр бўлмайди.

Индивидуализм ва ёлғизлик хоҳиши ортиб 
бораётгани сабаби ҳам шунда. Жонли муло-
қотнинг йўқолиши “рақамли аутизм”ни келти-
риб чиқармоқда. Болалар бошқаларнинг ички 
туйғулари билан қизиқмайди. Узоқ муддатли 
алоқа ўрната олмайди. Бу эса ақлнинг ўтмас-
лашишига олиб келади. Хусусан, Япония аҳо-
лисининг 34 фоизи ҳозир ёлғиз яшайди, 30 
ёшлиларнинг тўртдан бири умуман оила қу-
ришни хоҳламайди. Бу эса Токиода пул эвази-
га шунчаки “қучоқлашиш”, “тикилиб қараш” 
ёки “бирга вақт ўтказиш” сингари сунъий 
меҳр сотиладиган хизматларнинг ривожлани-
шига сабаб бўлмоқда. Бу оила институтини 
таназзулга етаклаяпти.

Эътибор берганмисиз: ҳозирги болалар-
нинг дўсти ҳам, дардлашадиган яқини ҳам 
кам. Жамоа бўлиб ўйнаш, ўртоқлари билан 
бирга вақт ўтказиш ҳам танқис бўлиб бор-
моқда. Кўпроқ ёлғизлик ва яккаланишга 
интилиш юқори. Тадқиқотчилар 1997-2012 
йиллар орасида туғилган зумерлар (Z авлод)
ни умумий соғлиқни сақлаш нуқтаи наза-
ридан тарихдаги энг заиф авлод сифатида 
баҳоламоқда: 16-24 ёшлилар орасида се-
мириш даражаси 2002 йилдаги 31 фоиздан 
2022 йилга келиб 37 фоизга етган. Руҳий 
саломатлиги бузилган ўсмирлар улуши 2017 
йилдаги 10 фоиздан 2023 йилда 23 фоизга-
ча кўтарилган. 15-24 ёшдаги ногирон ёшлар 
сони сўнгги ўн йилликда икки баравардан 
зиёд ортди.

Демак, бугун олдимизда бу авлодга хос ян-
гича таълим-тарбия концепцияларини ишлаб 
чиқиш вазифаси турибди. Бироқ ўқитиш ти-
зимини трансформация қилишдан олдин янги 
авлоднинг фақат заифликларини эмас, балки 
технология даврида шаклланган ўзига хос куч-
ли жиҳатларини ҳам инобатга олиш зарур.

Аввало, ахборотни қабул қилиш тезлиги. 
Улар керакли маълумотни сониялар ичида 
излаб топиш, саралаш ва рақамли воситалар 

ёрдамида қайта ишлаш бўйича туғма кўник-
мага эга.

Кўп вазифа бажара олиш хусусияти. Бир 
вақтнинг ўзида бир нечта рақамли вазифани 
(мусиқа тинглаш, матн ёзиш, қидирув) бажа-
ришга мослашган.

Мустақил таълим олиш кўникмаси юқори-
лиги. Анъанавий таълим тизимидан ташқари 
онлайн курслар ва рақамли платформалар ор-
қали ўзлари қизиққан соҳани мустақил ўзлаш-
тира олиш хусусияти шаклланган.

Инновацион ечимларга очиқлик. Рақамли 
муҳит уларда бир қолипдаги фикрлашдан қо-
чиш ва муаммоларга тезкор, технологик ечим-
лар топиш қобилиятини шакллантирган.

Глобал фикрлаш ва фаоллик. Воқеаларга 
фақат муайян минтақа чегарасида эмас, балки 
бутун инсоният нигоҳи орқали қараш тафакку-
ри устун. Рақамли муҳитда ўсган зет ва альфа 
авлод дунё аҳолисининг 47 фоизини ташкил 
этади. 2030 йилдан улар давлат бошқарувига 

кела бошлайди. “Financial Times” нашрининг 
ёзишича, бу авлод ўз ҳукуматининг камчи-
ликлари ва дунёдаги адолатсизликлар ҳақида 
интернет орқали чексиз маълумотга эга. Булар-
нинг барчаси ёшларни жамиятга тайёрлашнинг 
янги стратегияларини, рақамли авлод учун 
таълим-тарбияни тубдан ўзгартириш эҳтиёжи 
юзага келганидан дарак.

Анъанавий таълим тизими, асосан, маъ-
лумот бериш вазифасини бажариб келган. 
Аммо рақамли олам исталган маълумотни 

сонияларда тақдим эта оладиган бугунги давр-
да мактаб ва университетларнинг бу вазифаси 
ўз қийматини йўқотаётир. Энди таълим ти-
зими ёшларни виртуал қафасдан олиб чиқиб, 
жамиятга, жонли инсоний муносабатлар ва 
ҳаётий инқирозларга тайёрлаши шарт. Бунинг 
учун замонавий таълимда, бизнингча, қатор 
асосий масалаларга эътибор қаратиш лозим.

Биринчиси — қуруқ кўникма (фақат их-
тисослик бўйича олинган билимлар) билан 

бирга инсоний кўникмалар (мулоқотга ки-
ришиш, жамоада ишлай олиш, мослашув-
чанлик, танқидий фикрлаш, ишларни режа-
лаштириш, ҳис-туйғуларини бошқариш)га 
ўтиш. Сунъий интеллект ҳеч қачон эмпатия 
(бировнинг дардини ҳис қилиш), эмоционал 
интеллект ва жонли музокара олиб бориш 
қобилиятига эга бўлолмайди. Таълим дас-
турларига ўқувчи ва талабаларнинг жамият-
да тил топишиш, низоларни тинч йўл билан 
ҳал қилиш, жамоада ишлаш ва етакчилик 
қобилиятларини ривожлантирувчи махсус 
фанлар киритилиши шарт. Дарслар маъруза 
шаклида эмас, балки жонли мулоқот, му-
нозара ва ақл чархловчи ўйинлар шаклида 
ташкил этилиши керак.

Иккинчиси — амалий ва маиший савод-
хонликни тиклаш. Мактаб ёшидаги болалар-
нинг китоб варақлашни билмаслиги ёки оддий 
маиший эҳтиёжларини мустақил бажара ол-
маслиги таълимнинг ҳаётдан узилиб бораёт-
ганини кўрсатади. Халқаро STEAM тизимини 

фақат робототехника билан эмас, балки жон-
ли табиат, соғлом турмуш тарзи, молиявий 
саводхонлик ва ижтимоий масъулият билан 
бойитиш зарур. Болаларни табиат қўйнига 
олиб чиқиш, жамоавий дам олишлар ташкил 
этиш, уларни меҳнатга ва жисмоний ҳаракатга 
ўргатиш орқали “рақамли детоксикация” (ин-
тернетдан узилиш) амалиётини жорий этиш 
лозим.

Учинчиси — танқидий тафаккурни шакл-
лантириш ва медиасаводхонликни шакллан-
тириш. Замонавий ёшлар орасида ижтимоий 
тармоқлар бераётган тайёр маълумотларни ҳеч 
қандай шубҳасиз ҳақиқат деб қабул қилаётган-
лар ҳам кўп. Таълим тизими болаларга ахбо-
ротни саралаш, ёлғон хабарларни ажратиш, 
манипуляцияларга учмаслик ва алгоритмлар 
тузоғига тушмасликни ўргатиши зарур. Ёшлар 
алгоритмлар уларнинг онгини бошқаришига 
эмас, балки ўзлари алгоритмларни бошқара 
оладиган даражада интеллектуал иммунитетга 
эга бўлиши керак.

Тўртинчиси — билимларни рақамли дунё 
мезонларига мослаштириш. Янги авлод узун 
ва зерикарли дастурларни ҳазм қила олмайди. 
Шу сабабли таълим контентини тизимли, ле-
кин қисқа, лўнда ва визуал жиҳатдан бойитил-
ган микро модулларга бўлиш керак. Ўқитиш 
маконини ижтимоий тармоқларнинг ўзига ҳам 
кўчириш, таълим мазмунидаги тарғиботни 
ижтимоий тармоқлар орқали ёшлар тушуна-
диган услубда етказиш ҳам ҳаётий заруратга 
айланмоқда.

Бешинчиси — “устоз-шогирд” тизимида 
академик расмийликдан воз кечиш. Олий ва 
ўрта махсус таълимда профессор-ўқитувчилар 
ва талабалар ўртасидаги бюрократик тўсиқ-
ларни йўқотиш лозим. Ҳар бир профессор-
нинг ўз йўналишида илмий-ижодий устахона-
си (коворкинг марказлари) яратилиши, у ерда 
нафақат расмий фан, балки оддий ҳаётий 
қадриятлар, “чойхона суҳбатлари” формати-
даги самимий жонли мулоқот йўлга қўйили-
ши шарт. Бу ёшлардаги ижтимоий ёлғизлик 
ва рақамли аутизм синдромини даволовчи энг 
самарали тиббий-ижтимоий терапия бўлиб 
хизмат қилади.

Бундан ташқари, таълим тизимида “Ме-
диасаводхонлик ва рақамли гигиена” фани 
бўйича билимларни бериш ва ота-оналар учун 
“Болаларда рақамли детоксикация (интернет-
дан узилиш) ташкил этиш” бўйича амалий 
машғулотлар ва қўлланмалар ишлаб чиқиш 
зарурати ҳам мавжуд.

Тарихда биринчи марта янги авлод жис-
моний очлик, урушлар ёки моддий етиш-
мовчиликдан эмас, балки катталар эътибор-
сизлигидан, тўқликдан, чексиз маълумотлар 
оқимидан ва виртуал қулайликлардан “касал-
ланмоқда”. Жонли мулоқотдан кўра сунъий 
интеллект ботларини афзал кўрадиган авлод 
яқин келажакда глобал сиёсий, иқтисодий 
ва оилавий институтларнинг бошқарувини 
қўлга олади. Австралия ва Туркия каби дав-
латларнинг 16 ёшгача бўлган болаларга иж-
тимоий тармоқларни қонун билан тақиқлаши 
бежиз эмас. Бу инсониятнинг ўз келажагини, 
ўз онгини рақамли қулликдан сақлаб қолиш 
учун бошлаган мудофаа жангидир. 

Агар биз бугун таълим-тарбия тизимини 
тубдан ўзгартирмасак, болаларимизни ра-
қамли оламдаги сунъий онг ихтиёрига ташлаб 
қўйсак, эртага нафақат миллий қадриятларни, 
балки умуминсонийлик феноменини ҳам бу-
тунлай йўқотамиз. Ечим эса технологиялардан 
воз кечишда эмас, аксинча, технология ичида 
ҳам инсон бўлиб қолишни, меҳр-оқибатни ва 
жонли мулоқотни таълим ҳамда оиланинг бош 
мезонига айлантиришда.

Энди фан соҳасидаги ютуқлар фойда келтирмоқда
Яқин-яқингача мамлакатимизда инновацион 
ривожланишга масъул ягона мувофиқлаштирувчи орган 
йўқ, илмий муассасалар фаолияти тарқоқ, фан, таълим 
ва ишлаб чиқариш ўртасидаги алоқа заиф эди. Хусусан, 
тадқиқотни бошлаш ва ҳисоботини якунлашнинг тартиби 
бор эди-ю, уни тажриба намунасидан талаб юқори 
бўлган маҳсулот даражасига олиб чиқадиган тизим 
шаклланмаганди. Шу боис, илмий ишланманинг тақдири 
кўпинча уни яратган олимнинг шахсий матонати ва 
имкониятига боғлиқ бўлиб қоларди.

ва қўшилган қиймат ярата оладиган куч эка-
нининг далили эди.

Бироқ эришилган натижалар билан чекла-
ниб қолиш мумкин эмасди. 

Илмий ишланма асосида барқарор ишлаб 
чиқаришни йўлга қўйиб, бозорни мунтазам 
маҳсулот билан таъминлаш учун олий таъ-
лим ва илмий ташкилотнинг ўзи корхонага 
муассис бўла олиши, инвесторни тенг ҳуқуқ-
ли шерик сифатида жалб этиши, айни вақт-
да фойдани яна технологияга йўналтириши 
ва инновацион бизнеснинг молиявий хатар 

юқори дастлабки даврида ҳуқуқий жиҳатдан 
ҳимояга эга бўлиши зарур эди.

Президентимизнинг 2022 йил 6 июлдаги 
“2022-2026 йилларда Ўзбекистон Республи-
касининг инновацион ривожланиш страте-
гиясини амалга ошириш бўйича ташкилий 
чора-тадбирлар тўғрисида”ги қарорига муво-
фиқ, мамлакатимизда “спин-офф” корхонала-
рини ташкил этишга дастлабки йўл очилди. 
Аммо инновацион ривожланиш соҳасида 
орттирилган тажриба олий таълим ва илмий 
ташкилот муассис бўлган юқори хатарли ин-
новацион корхонани оддий давлат иштироки-
даги хўжалик жамиятидан ажратиб турувчи 
махсус ҳуқуқий тизим, инвестор киритиш 
имконияти, фойдани қайта инвестиция қи-
лиш механизми, бўш инфратузилмадан фой-
даланиш ва дастлабки даврда корхонани сақ-
лаб қолиш кафолатлари етарли эмаслигини 
кўрсатди.

Натижада ташкил этилган “спин-офф” 
корхоналарининг 60 фоизи тугатилди. Бу 
ҳолат яхши ташаббусни бошлашнинг ўзи 
етарли эмаслигини, унинг барқарор ишлаши 
учун мустаҳкам ҳуқуқий ва иқтисодий муҳит 
яратиш зарурлигини кўрсатган аччиқ, лекин 
фойдали тажриба эди. Илм-фан ва иннова-
циялар ривожининг навбатдаги босқичи ай-
нан шу эҳтиёждан туғилди.

Давлатимиз раҳбарининг 2026 йил 4 ап-
релдаги “Мамлакатда янги ишланмалар 
асосида ишлаб чиқаришни ташкил этиш 
тизимини жорий қилиш ҳамда илм-фанни 
қўллаб-қувватлашнинг қўшимча чора-тад-
бирлари тўғрисида”ги фармони ана шу бўш-
лиқни тўлдирди. Фармон илмий натижанинг 
бозор иқтисодиётига кириб бориш йўлидаги 
ортиқча тўсиқларни бартараф этди. Илмий 
кўламдор маҳсулотлар ишлаб чиқариш учун 
инвестициявий жозибадорлик муҳити яра-
тилди, “спин-офф” корхоналарини дастлаб-
ки йилларда мажбурий тугатилишдан ҳимоя 
қилди ва уларни солиқ имтиёзлари орқали 
рағбатлантирди.

Олий таълим ва илмий ташкилотлар муас-
сислигида патентланган ишланма асосида 
ташкил қилинган корхоналарга кенг кўламли 
солиқ имтиёзлари татбиқ этилди. Патентсиз 

илмий тадқиқот натижалари асосида фаолият 
юритаётган “спин-офф” корхоналарига эса 
2029 йил 1 майга қадар фойда солиғини бел-
гиланган ставкадан 50 фоиз камайтирилган 
миқдорда тўлаши белгиланди. Энг муҳими, 
олий таълим ва илмий ташкилотларга ўз би-
лимини маҳсулотга, маҳсулотни эса барқарор 
даромад манбаига айлантириш учун барча 
шароит яратилди.

Фармонда тўртта аниқ мақсад белгилан-
ган: олий таълим ва илмий ташкилотларнинг 
инновацион фаолиятини қўллаб-қувватлаш, 
технологиялар трансферининг ташкилий-ҳу-
қуқий асосларини мустаҳкамлаш, уларнинг 
муассислигида илмий ҳажмдор маҳсулотлар 
ишлаб чиқариш ва хизматлар кўрсатишни 
йўлга қўйиш ҳамда энг муҳими, янги ишлан-
маларни тижорийлаштиришдан олинадиган 
даромадни ошириш.

Шу биргина ёндашувнинг ўзи олий таъ-
лим ва илм-фан тизимидаги қарашларни туб 
маънода ўзгартиради. Илмий натижанинг жа-
мият ҳаётига кириб бориши, ишлаб чиқариш 
харажатини камайтириши, импорт ўрнини 

босиши, янги бозор очиши ёки одамлар 
муаммосини ҳал қилиши устувор аҳамият 
касб эта бошлади. “Спин-офф” корхонаси 
айнан шу натижага олиб борадиган кўприк 
вазифасини бажаради. У олий таълим ёки ил-
мий ташкилот муассислигида янги ишланма 
асосида хўжалик жамияти шаклида ташкил 
этилади. Содда қилиб айтганда, ғоя лабора-
ториядан чиқиб, ўз жамоаси, ҳисоб рақами, 
инвестиция режаси, ишлаб чиқариш жараёни 
ва харидори бўлган мустақил иқтисодий фао-
лиятга айланади.

Янги тизимнинг кучли жиҳати унда уму-
мий даъватлар эмас, амалий, ишлайдиган 
механизмларнинг белгиланганидир. Бунда 
олимдан катта сармоя топиш эмас, истиқ-
болли ишланма, асосланган таклиф ва кучли 
жамоа талаб қилинади. Сармоя эса манфаат-
дор шериклар билан бирга шакллантирилади. 
Чунки “спин-офф” корхонаси устав фонди-
нинг камида 25 фоизи муассис бўлган олий 
таълим ёки илмий ташкилотнинг бюджетдан 
ташқари маблағлари ҳисобидан шакллан-
тирилади. Қолган қисмига венчур фондлар, 

маҳаллий ва хорижлик инвесторлар ҳамда 
қонунчиликда тақиқланмаган бошқа манба-
лар жалб этилади.

Корхонани рўйхатдан ўтказиш ва давлат 
улушини ўзгартиришда илгари жараённи 
чўзиши мумкин бўлган айрим келишув рас-
миятчиликлари бекор қилинди. Инвестор 
билан тузиладиган битимлар учун ҳам ало-
ҳида ваколатли давлат органи хулосаси талаб 
этилмайди. Муассисларга бўш турган бино 
ва иншоотларини инвестиция даврида “спин-
офф” корхонасига текин фойдаланишга бе-
риш, зарур ҳолда бюджетдан ташқари маблағ 
ҳисобидан қайтариш шарти билан молиявий 
қўллаб-қувватлаш ҳуқуқи берилди. Бу тартиб 
янги корхонанинг дастлабки йилларда оёққа 
туриши ва ишлаб чиқаришини кенгайтири-
шига хизмат қилади.

Яна бир муҳим жиҳат бор. “Спин-офф”-
нинг оддий давлат корхонасидан фарқи 
меҳнат жамоасида муассиснинг профессор-
ўқитувчиси ёки илмий ходими, талабалари 
ва илмий тадқиқотчилари иштирок этиши 
шарт. Илмий ғояни энг яхши билган одам 
ишлаб чиқаришдан четда қолса, маҳсулот 
асл мазмунини йўқотиши мумкин. Аксинча, 
олим технологик қарорга, тадбиркор бозор ва 
бошқарувга, талаба эса янги билим ва ҳара-
катчанликка ҳисса қўшса, барқарор ва бир-
бирини тўлдирувчи жамоа шаклланади.

Бундан ташқари, фармонга мувофиқ, 
олимлар ва тадбиркорлик субъектлари томо-
нидан бажариладиган тажриба-синов ишла-
ри учун харажатларнинг бир қисми қоплаб 
берилиши бўйича алоҳида банд киритилди. 
Мазкур молиявий қўллаб-қувватлаш меха-
низми илмий тадқиқот босқичидан ўтган иш-
ланмаларни ишлаб чиқаришга жорий этиш ва 
бозорда сотишга қадар бўлган маблағ билан 
боғлиқ муаммоларга ечим бўлди.

Ҳар бир илмий ишланма ҳам дарҳол биз-
несга айланиб кетавермайди. Бозорда талаб 
бўлмаган ишланма атрофида шунчаки но-
мига корхона тузиш ҳам олимни, ҳам ташки-
лотни кутилган натижадан узоқлаштиради. 
Аввало, илмий ишланмага бозорда талаб мав-
жуд бўлиши, тармоқ ва соҳа муаммоларига 
ечим бўла олиши, қўшилган қиймат яратиши, 
технологик тайёрлик даражаси, таннархи, 
рақобатбардошлиги ва интеллектуал мулкка 
доир ҳуқуқлари аниқ баҳоланиши шарт. 

Янги тизим орқали ҳар бир ҳудуднинг ўзи-
га хос эҳтиёжидан келиб чиқиб тадқиқотлар 
амалга оширилади. Олий таълим ва илмий 
ташкилотлар ҳудудлар, соҳа ва тармоқларда-
ги муаммоларни саноат корхоналари билан 
ҳамкорликда ишласа, “спин-офф”лар ҳуду-
дий иқтисодиётнинг янги ўсиш нуқтасига 
айланади. 

Рустам ЭРГАШЕВ,
Инновацион ривожланиш 
агентлиги бошқарма бошлиғи 

Мазкур спорт турининг тарихий илдизи 
ниҳоятда қадимга бориб тақалади. Археоло-
гик тадқиқотлар Марказий Осиё, жумладан, 
Ўзбекистон ҳудудида ақл ўйини илгаридан 
мавжуд бўлганини кўрсатади. Жумладан, 
1990 йили Афросиёбдан фил суягидан ясал-
ган еттита сипоҳнинг топилгани, Далварзин-
тепадан эса кушонлар даврига оид иккита фи-
гура аниқлангани юртимиз шахмат тарихини 
ўрганишда муҳим бурилиш ясади. Соҳибқи-
рон Амир Темур ҳатто жанг майдонида ҳам 
шахмат ўйнагани, саройда мунтазам шахмат 
мусобақалари ўтказилгани, Алишер Навоий, 
Заҳириддин Муҳаммад Бобур бу нафис ўйин 
ҳақида ғазаллар битгани эса заминимизда 
азалдан бу спорт тури қадрлаб келингани, 
аҳоли ўртасида кенг ёйилганидан дарак.

Мустабид тузум даврида халқимизнинг, 
айниқса, ёшларнинг ушбу спорт тури билан 
шуғулланиши учун етарли имкон ва шароит 
яратилмади. Ўша давр шахмат соҳасидаги 
мутасаддиларининг асосий қисмини бошқа 
миллат вакиллари ташкил этарди. Уларда 
маҳаллий аҳолига менсимаслик кайфияти 
кучли бўлиб, “маҳаллий аҳолидан чемпион 
чиқмайди, бунинг учун уларда ақл-заковат 
етишмайди” деган асоссиз тасаввурда юрга-
ни ҳеч кимга сир эмас. 

Шунга қарамай, аҳоли орасида бу жози-
бали ўйинга қизиқиш сўнмади. Шахматнинг 
ашаддий ишқибозлари томонидан маҳалла-
кўй, чойхонаю хиёбонларда уюштирилади-
ган беллашувлар тўхтаб қолмади. Айниқса, 
зиёли қатлам йиғинлари шахматсиз ўтмас-
лигини кўпчилик эсласа керак. Озод Шара-
фиддинов, Эркин Воҳидов, Ўткир Ҳошимов, 
Одил Ёқубов, Худойберди Тўхтабоев ва бош-
қа ижодкорлар учун шахмат шунчаки вақт 
ўтказиш воситаси эмас, балки ақлни чарх-
лайдиган, мантиқий фикрлашни ўстирадиган 
ўзига хос тафаккур машқи бўлгани кўпчи-
ликнинг ёдида.

Мустақиллик эса ёшларимиз учун им-
коният эшикларини очди. Уларнинг бошқа 
спорт турлари қатори шахмат билан шуғулла-
ниши учун муайян шарт-шароитлар яратил-
ди. Шунинг самараси ўлароқ, 1992 йили Ма-
нила (Филиппин)да ўтказилган XXX шахмат 
олимпиадасида Ўзбекистон эркаклар терма 
жамоаси кумуш медални қўлга киритди. 
2004 йили Триполида ўзбек ўғлони Рустам 
Қосимжонов ФИДЕ таснифи бўйича жаҳон 
чемпиони бўлиб, шахмат ҳамжамиятида узоқ 
йиллардан буён ҳукм сурган бемаъни қараш-
ларни пучга чиқарди.

Мамлакатимиз ёшлари орасида мазкур 
спорт турига қизиқиш кучайиб, шиддатли 
тўлқин ҳосил қилди. Шу тўлқин таъсирида 
асримизнинг иккинчи ўн йиллиги бошлари-
да мамлакатимизда шахматчиларнинг олтин 

Комил СИНДАРОВ,
Ўзбекистон шахмат федерацияси 
раиси ўринбосари

авлоди етишиб келди. Нодирбек Абдусатто-
ров, Жавоҳир Синдаров, Нодирбек Ёқуббоев, 
Шамсиддин Воҳидов, Жаҳонгир Воҳидов 
каби иқтидорли шахматчилар бирин-кетин 
Осиё ва жаҳон ареналарида юртимиз бай-
роғини баланд кўтара бошлади. Аммо ўша 
даврларда давлат томонидан шахматга эъти-
бор суст бўлиб, шахматчиларнинг ўз қоби-
лиятини намоён этиши учун етарли шарт-ша-
роит яратилмаганди.

Юртимизда бир йилда фақат битта — 
Георгий Аъзамов хотирасига бағишланган 
халқаро турнир ўтказилар, шахматчилар ма-
ҳоратини ошириш учун хорижий давлатлар-
даги халқаро мусобақаларга боришга мажбур 
эди. Бу эса катта маблағ талаб қилгани боис, 
кўпчиликнинг имкони етмасди. Халқаро тур-
нирларда иштирок этиш, бориш-келиш, ётоқ-
хона ва еб-ичиш харажати асосан ота-оналар 
зиммасига тушарди.

Кимдир бор-будини тикиб, фарзандини 
қўллаб-қувватлашга сарфлади. Бунга имкони 
йўқлар эса ноилож шахматни ора йўлда таш-
лаб кетишга мажбур бўлди. Эътибор суст-
лиги, молиявий қўллаб-қувватлов йўқлиги 
сабаб малакали мутахассислар ва гроссмейс-
терларнинг кўпи хорижий давлатларга кетиб 
қолгани ҳам шахматчилар тайёрлашдаги 
жиддий муаммолардан эди. Бундан ташқари, 
мазкур муаммолар сабаб кўпгина иқтидорли 
йигит-қизларнинг шахматни ташлаб кетиши 
соҳада муайян бўшлиқларни келтириб чиқар-
ди.

Кейинги ўн йиллик шахматимиз ривожи-
да янги тараққиёт ва гуллаб-яшнаш босқичи 
бўлди. Тарихан қисқа муддатда шахматни 
ривожлантиришга оид қатор қарорлар қабул 
қилинди. Жумладан, Президентимизнинг 
2018 йил 9 августдаги “Ўзбекистон Респуб-
ликасида шахматни ривожлантириш бўйи-
ча қўшимча чора-тадбирлар тўғрисида”ги 
қарори мамлакатда шахматни оммалашти-
риш, болалар ва ўсмирларни бу спорт турига 
жалб этиш, мактабларда шахмат таълимини 
жорий қилиш ва иқтидорли ёш шахматчи-
ларни аниқлаш йўлидаги муҳим қадам бўл-
ди. 2021 йил 14 январдаги “Шахматни янада 
ривожлантириш ва оммавийлаштириш ҳам-
да шахматчиларни тайёрлаш тизимини тако-
миллаштириш чора-тадбирлари тўғрисида”-
ги қарорда “Мактабда шахмат” лойиҳасини 
кенгайтириш, бошланғич синф ўқувчила-

рини шахматга ўргатиш, иқтидорли бола-
ларни саралаш ва профессионал шахматга 
тайёрлаш, шахмат мактаблари ва клублари-
ни ташкил этиш, тренерларни тайёрлаш ва 
малакасини ошириш, ғолиб шахматчиларни 
рағбатлантириш, шахмат инфратузилма-
сини ривожлантириш вазифаси қўйилди. 
Қарор билан Шахматни ривожлантириш 
давлат дастури ҳам тасдиқланди. 2023 йил 
8 майдаги “2026 йил Ўзбекистонда бўлиб 
ўтадиган 46-бутунжаҳон шахмат олимпиа-
дасига комплекс тайёргарлик кўриш ҳамда 
шахматни оммавий ҳаракатга айлантиришга 

оид чора-тадбирлар тўғрисида”ги қарор эса 
мамлакатимизда илк бор ўтказилаётган му-
ҳим халқаро тадбирни юқори савияда таш-
кил этиш, унда терма жамоамизнинг муно-
сиб иштирокини таъминлаш масалаларини 
қамраб олди.

Натижада Шахмат федерацияси фаолия-
ти тубдан яхшиланди. Мамлакатимизда ҳар 
йили ўтказиладиган нуфузли мусобақалар 
кўпайди. Осиё ва жаҳон чемпионати ғолибла-
рини рағбатлантириш тизими йўлга қўйилди. 
Шахматчилар ва мураббийларига бир йўла 
тўланадиган мукофот пули миқдори кескин 
оширилди. Бу эса ёш шахматчилар ва ота-
оналарини руҳлантириб юборди. Биргина 
2025 йилда мамлакатимиз ёш шахматчилари 

жаҳон, Осиё ва минтақавий чемпионатларда 
жами 97 медални қўлга киритди. Шундан  
33 таси олтин, 37 таси кумуш, 27 таси бронза 
медаллардир.

Сўнгги йилларда юртимиз спортчила-
ри жаҳон шахмат йилномасида янги тарих 
ёзишда давом этмоқда. 2017 йилда Нодирбек 
Абдусатторов 13 ёшида, 2018 йилда Жавоҳир 
Синдаров 12 ёшида ўша даврда дунёнинг энг 
ёш халқаро гроссмейстери унвонига сазовор 
бўлган эди. Ўша йили ёшларимиз бутунжа-
ҳон ёшлар олимпиадасида ғолиб бўлиб, дун
ёда тенгсиз эканини яна бир бор исботлади.

Ушбу ғолиблик силсиласи 2022 йилда 
бундан-да улкан тўлқинда қайта бўй кўр-
сатди. Ҳиндистонда бўлиб ўтган 44-жаҳон 
шахмат олимпиадасида Нодирбек Абду-

сатторов, Нодирбек Ёқуббоев, Жавоҳир 
Синдаров, Шамсиддин Воҳидов ҳамда Жа-
ҳонгир Воҳидовдан иборат терма жамоамиз 
чемпионликни қўлга киритиб, ўзбек ёшла-
рининг нимага қодирлиги, ақл-заковати ва 
истеъдодини бутун дунёга намоён этди. Бу 
эса 2026 йилги 46-жаҳон олимпиадасига Ўз-
бекистоннинг мезбонлик қилишига туртки 
бўлди. Олтин авлод деб ном олган ёшлари-
миз зафарли юришларини давом эттириб, 
2024 йилда Венгрияда бўлиб ўтган 45-жа-
ҳон шахмат олимпиадасида бронза медалга 
сазовор бўлди ва олимпиада чемпионлиги 
тасодиф эмаслигини исботлади.

2025 йил шахматчиларимиз учун янада 
салмоқли бўлди. Декабрда Ҳиндистоннинг 

Гао шаҳрида бўлиб ўтган шахмат бўйича 
жаҳон кубогининг ярим финалига юзлаб 
шахматчи орасидан икки шахматчимиз — 
Жавоҳир Синдаров ва Нодирбек Ёқуббоев 
чиқди. Финалда Жавоҳир хитойлик рақиби-
ни доғда қолдириб, жаҳон кубогини қўлга 
киритди ва ўзбек шахмати тарихида илк бор 
жаҳон шахмат тожи учун номзодлар турни-
рига йўлланмани қўлга киритди. Нодирбек 
эса тўртинчи ўрин билан кифояланди.

Жавоҳирнинг юришлари шу билан тугама-
ди. Жорий йил март-апрель ойларида Кипрда 
ўтказилган “Номзодлар турнири”да муддати-
дан олдин чемпион бўлиб, шахматга тегишли 
кўплаб рекордларни янгилади ва жаҳон шахмат 
тожи учун кураш ҳуқуқини қўлга киритган илк 
ўзбек шахматчиси сифатида ўз номини Ватани-
миз спорти тарихига муҳрлаб қўйди.

Хўш, дўппини бир четга қўйиб, нисбатан 
қисқа муддатда ўзбек шахматчилари эришган 
бу оламшумул ғалабалар замирида қандай 
омиллар борлигини бир ўйлаб кўрайлик.

Биринчи навбатда, шахматчиларимиз учун 
мураббий масаласи ҳал этилганини айтиб ўтиш 
лозим. Хусусан, терма жамоа аъзолари хориж-
лик энг малакали мураббийлар билан таъмин-
ланди. Улар учун доимий равишда мақсадли 
ўқув-йиғин машғулотлари ўтказиб келинмоқда.

Бир пайтлар турли сабаблар билан хорижий 
давлатларга кетиб қолган шахматчи ва мураб-
бийлар жамоа сафига қайтарилди. Рустам Қо-
симжонов, Сайдали Йўлдошев, Марат Жумаев, 
Гулруҳбегим Тоҳиржонованинг юртимизга 
қайтиши шахматчилар ва мураббийлар жамоа-
сининг нуфузи ошишига имкон берди.

Бинобарин, шахматчиларимизнинг чем-
пионат ва халқаро мусобақаларда иштирок 
этиши билан боғлиқ барча харажатни дав-
лат ва ҳомийлар ҳисобидан қоплаб бериш 
амалиёти йўлга қўйилди. Спортчиларимиз-
нинг молиявий муаммолардан халос бўлиб, 
ўз устида ишлаши, маҳоратини ошириши 
учун реал имконият яратилди. Терма жамоа 
аъзолари учун муносиб стипендиялар жорий 
этилди.

Бир пайтлар республикамизда бор-йўғи 
биттагина халқаро турнир ўтказилган бўлса, 
кейинги йилларда бундай тадбирлар сони 
20 дан ошди. Уларда иштирок этувчилар 
сони кўпайди. Турнирларнинг қамрови ва 
географияси кенгайди. Жумладан, шу йил 
Андижон шаҳрида ўтказилган мактаб ўқув-
чилари ўртасидаги республика чемпионати-
да 800 дан ортиқ шахматчи иштирок этди. 
Чемпионатлар кичик заллардан стадион ва 
катта-катта спорт ареналарига кўчди. Қат-
нашчилар сонига қўйиладиган чеклов олиб 
ташланди.

Шунингдек, шахматни ўзлаштириш ёши 
йилдан йилга кичрайиб, у билан шуғулланув-
чилар сафининг кенгайиб бораётгани боис, 
мазмунан янги мусобақалар ташкил этилмоқ-
да. Жумладан, 6 ёшгача бўлган ўғил ва қиз 
болалар ўртасида Ўзбекистон чемпионати, 
фристайл шахмат бўйича республика чем-
пионати, ёшлар ўртасида жамоавий респуб-
лика чемпионатлари шулар жумласидан.

Жойларда шахматни ривожлантириш 
мақсадида чемпионатлар ва халқаро турнир-
ларни вилоятлар, олис туманларда ўтказиш 
амалиёти жорий этилди. Масалан, шу йил 
мамлакат олий лига чемпионати Навоий ви-
лояти Тўдакўл шахмат мактабида, жамоавий 
Ўзбекистон чемпионати Самарқанд вилояти 
Қўшработ туманида кўтаринки руҳда ўтгани-
ни эътироф этиш жоиз.

Шахматчиларни тайёрлаш, малакасини 
ошириш, нуфузли халқаро ва республика тур-
нирларини ташкил этишда Марказий Осиёда 
ягона бўлган Халқаро шахмат академияси-
нинг ўрни муҳим. 400 га яқин иқтидорли 
шахматчи таълим олаётган, 30 дан ортиқ му-
раббий фаолият юритаётган мазкур таълим 
муассасаси мамлакат шахматининг том маъ-
нодаги марказига айланган. Президентимиз 
ташаббуси билан Навоий вилояти Қизилтепа 
туманидаги Тўдакўл дам олиш базаси ҳудуди-
да ташкил этилган халқаро шахмат мактаби-
да эса республика миқёсидаги мусобақалар, 
ўқув-йиғин машғулотлари ҳамда семинарлар 
мунтазам ўтказиб келинмоқда.

Бугун мамлакатимизда шахмат билан 
оммавий шуғулланувчилар 2 миллион 600 
мингдан ошди. Шундан 4000 нафари рей-
тингли профессионал шахматчилардир. Мам-
лакатимиз мустақилликка эришгунига қадар 
биргина гроссмейстеримиз бор эди. Айни 
пайтда юртимизда халқаро гроссмейстерлар 
сони 32 нафарни ташкил қилади.

Ўзбекистон эркаклар терма жа-
моаси 2016 йил 1 январь ҳолатига 
кўра, жаҳонда 2488 рейтинг билан 
44-ўриндан жой олган бўлса, 2026 
йил август ҳолатига кўра, 2626 рей-
тинг билан 8-ўринга кўтарилган. 
Аёллар терма жамоаси эса 2016 йил 
1 январь ҳолатида 2159 рейтинг би-
лан жаҳонда 36-ўринни эгаллаган 
бўлса, ҳозир 2238 рейтинг билан 
20-ўринни эгаллаб турибди. 

Шахматни оммалаштиришда 
“UzChess”, “Chessrum” ва бошқа 
медиа лойиҳаларнинг ўрни катта 
бўлмоқда. Бир пайтлар кечалари фа-

қат футбол ўйинларини томоша қил-
ган мухлислар бугун ухламай шахмат 

турнирларида юртдошларимизнинг чи-
қишини ҳаяжон билан кузатиб бораётир.

Муҳими, Ўзбекистон шахмат федера-
цияси юртимизда шахматга қаратилаётган 

эътибор ва ғамхўрликка жавобан ўз олдига 
қатор устувор вазифаларни белгилаб олган. 
Аввало, оммавий шахматни янада кучайти-
риш масаласи. Негаки чемпионлар минглаб 
иқтидорлилар орасидаги кучли рақобат орқа-
ли етишиб чиқади. Бу эса, ўз навбатида, мак-
табларда шахматни ўқитиш, мусобақаларни 
кўпайтириш, шахмат клублари фаолиятини 
кенгайтиришни талаб этади.

Иккинчидан, иқтидорлиларни эрта аниқ-
лаш. Боланинг 5-6 ёшдаёқ шахматга фавқу-
лодда қобилияти борлигини аниқлаш ва унга 
индивидуал дастур асосида таълим бериш 
миллий шахмат мактабининг энг муҳим ва-
зифаларидан.

Учинчидан, мураббийлар мактабини яра-
тиш ва шахмат бўйича таълимни мақбуллаш-
тириш. Кучли шахматчи автоматик равишда 
кучли мураббий бўлиб қолмайди. Чемпион 
етиштириш учун шахмат назарияси, болалар 
психологияси, замонавий компьютер дастур-
лари ва янгича тайёргарлик усулларини била-
диган мураббийлар керак.

Ёшлар орасида шахматга қизиқиш геомет-
рик прогрессия тарзида ошиб бораётган бир 
пайтда мамлакатда мураббийлар танқислиги 
сезилмоқда. Мактаб дарсликларига шахмат 
дарслари киритилса, мураббийлар етишмов-
чилиги янада катта муаммога айланиши аниқ. 
Шу сабабли Халқаро шахмат академияси 
негизида шахмат институтини ташкил этиш 
муҳим аҳамиятга эга. Республикадаги спорт 
олий ўқув юртларининг шахмат йўналиши та-
лабалари квотасини ўтказиш асосида ташкил 
этиладиган бу ОТМ профессионал шахмат-
чилар етиштириш, мураббийлар тайёрлаш ва 
малакасини ошириш, шахмат бўйича илмий 
тадқиқотлар ўтказишда дунёда тенги йўқ ил-
мий-таълим марказига айланиши шубҳасиз.

Тўртинчидан, аёллар шахматини кучайти-
риш. Ўзбекистон эркаклар шахматида жаҳон 
даражасига кўтарилган бўлса-да, келажакда 
миллий шахматнинг ҳақиқий қудрати эркак-
лар ва аёллар шахматининг биргаликдаги 
тараққиёти билан ўлчанишини эътибордан 
четда қолдириш мумкин эмас.

Бешинчидан, шахматни таълим ва та-
факкур маданиятига, ёшларни телефон ва 
интернет қарамлигидан қутқариш воситаси-
га айлантириш. Агар шахмат фақат медаль 
олиш воситаси бўлиб қолса, унинг имко-
ниятлари чекланади. Шахмат болани ўйлаш, 
шошилмаслик, оқибатни олдиндан кўриш, 
хатосини тан олиш, рақибини ҳурмат қи-
лишга ўргатади.

Бу йил мамлакатимиз шахматчилари 
олдида икки муҳим воқеа — Самарқанд 
шаҳрида бўлиб ўтадиган 46-жаҳон шахмат 
олимпиадаси (3-пара шахмат олимпиадаси) 
ва ноябрь-декабрь ойларида Женева шаҳрида 
бўлиб ўтадиган Жавоҳир Синдаров ва Гукеш 
Доммаражу ўртасидаги жаҳон шахмат тожи 
учун матч турибди. Ҳар икки мусобақада 
вакилларимиз зафар қучиб, юртимиз байро-
ғини янада баланд кўтаришига, Ўзбекистон 
номини жаҳонга ёйиб, халқимиз ишончини 
оқлашига ишонамиз.

Шахмат – тафаккур санъати. У мантиқ 
мактаби ва инсон ақлининг имкониятларини синовдан 

ўтказадиган мураккаб интеллектуал тизим, сабр, хотира, ҳисоб-
китоб, стратегик тафаккур ва иродани синовдан ўтказадиган ноёб 

интеллектуал ҳодисадир.

тафаккур санъатидаги 
ЭЗГУ ЭВРИЛИШЛАР

Юксалиш палласи

Ўзбекистон эркаклар терма жамоаси 2016 йил 
1 январь ҳолатига кўра, жаҳонда 2488 рейтинг 
билан 44-ўриндан жой олган бўлса, 2026 йил 
август ҳолатига кўра, 2626 рейтинг билан 
8-ўринга кўтарилган. Аёллар терма жамоаси эса 
2016 йил 1 январь ҳолатида 2159 рейтинг билан 
жаҳонда 36-ўринни эгаллаган бўлса, ҳозир 2238 
рейтинг билан 20-ўринга кўтарилган. 

